
1 Тақырып Пән мазмұны және қоршаған орта туралы ілімнің мақсаттары

 Мақсаты: студенттерді қоршаған орта туралы қазіргі түсініктер, қоршаған ортаның құрауыштары және қоршаған ортаның әртүрлі факторларының тірі организмдерге тиетін әсерлері жайындағы мәселелермен таныстыру.

Жоспар:

       1.1 Қоршаған орта туралы ілімнің қалыптасу тарихы және оның дамуының негізгі кезеңдері

       1.2 Қоршаған орта», «табиғи орта», «табиғи жағдайлар», «табиғи ресурстар», «қоршаған ортаның сапасы» деген ұғымдар

  1.3 Қоршаған ортаның құрауыштары
       1.4 Қоршаған ортаның факторлары және олардың тірі организмдерге және жалпы биосфераға әсері
1.1 Экология ғылымының даму тарихы қоршаған орта туралы мәліметтердің жиналуы және оны зерттеулерімен тура байланысты. Ғалымдар қоршаған ортаның факторларымен тіршіліктің әртүрлі түрлері арасындағы байланыстарды түсіну тұрысқан болатын.

Адамның табиғатпен өзара әсері туралы проблемалар- мәңгілік тақырып, әсіресе осы заманда. Жалпы адамзат өзінің тегі, тіршілікетуі және келешегімен табиғаттың ортасымен тығыз байланысты. Адам биологиялық түр ретінде табиғаттың элементі, сонымен қатар «табиғат және қоғам» күрделі жүйесінің бөлігі.

«Тірі заттың оны қоршаған органикалық және неорганикалық ортаға деген өзара байланысы» жайындағы ілімдердің қажеттілігі сонау Аристотель (384-322жж. ж.э. дейін) дәуірінде байқалған. Қоршаған орта туралы ілімдердің даму тарихын үш кезеңге бөліп қарастыруға болады.

Бірінші кезең – ілімнің тууы және қалыптасуы (Х1Х ғ. 60жж. дейін), бұл кезеңде тірі организмдердің мекен ортасымен өзара байланысы туралы мәліметтер жинала басталған және ең алғашқы рет ғылыми тұжырымдар жасалған. Бұл кезеңде Ж.Ламарк (1744-1829) және Т.Мальтус(1766-1834) ең бірінші адамзатты адамның табиғатқа деген әсерінен болатын зардаптары туралы ескерткен болатын.

Екінші кезең – қоршаған орта туралы ілімді экологияның маңызды тарауы,  білімнің өзіндік саласы ретінде рәсімдеу (Х1Хғ. 60жж кейін ХХғ 50жж. дейін). Бұл кезеңде экологияның бірқатар принциптері мен ұғымдарын алғашқы рет тұжырымдаған орыс ғалымдары К.Ф.Рулье (1814-1858), Н.А.Северцев (1827-1885), В.В.Докучаев (1846-1903) еңбектері жарық көрген болатын. Ч.Дарвиннің (1809-1882) органикалық әлем эволюциясының негізгі факторларын ашқан  зерттеулерінен кейін неміс зоологі Э.Геккель (1834-1919), Ч.Дарвиннің «тіршілік үшін күрес» деген ұғымын биологияның дербес (өзіндік) саласы экология (1866) деп атады.

Экология дербес ғылым ретінде ХХғ. басында біржола рәсімделді.  Осы кезеңде американың ғалымы Ч.Адамс (1913) экология туралы бірінші деректерді жасайды, сонымен қатар басқада тұжырымдамалар мен деректер жарық көреді (В.Шелфорд,1913, 1929; Ч.Элтон,1927; Р.Гессе, 1924; К.Рауникер,1929 және басқалар). Орыстың ХХғ.көрнекті ғалымы В.И.Вернадский биосфера туралы іргелі ілімді құрайды.

Үшінші кезең – (ХХғ. 50жж. қазіргі кезеңге дейін) экологияны өзіне қоршаған ортаны қорғау туралы ғылымдарды қосатын кешенді ғылымға айналады.

Экологияның теориялық негіздерінің дамуымен қатар экологиямен байланысты қолданбалы  мәселелеріде шешіле бастады.

Қазіргі ТМД елдерінде 1917ж. 26 қазан айынан бастап табиғатты қорғау қызметіне табиғатты қорғау деген ұғым заңды түрде енгізілді.            

1.2 Табиғат дегеніміз не? В.И.Дальдың «Түсіндірме сөздігінде» былай деп жазылған: «табиғат – жаратылыс, барлық заттар, әлем, барлық жаратылыс... біздің әлем». «Философиялық энциклопедиялық сөздікте» (2001) «табиғат» (латынша natura) деген ұғым былай деп түсіндіріледі: «заттың ең алғашқы мәнісі, сонымен қатар адамның ықпалы тимеген барлық заттардың жиынтығы». Бұл ұғым «материя» деген философиялық ұғым сияқты кең тараған.

Адам өзі табиғаттың бөлігі. Табиғат – адамның өмір сүру және әрекет жасау ортасы, оның тіршілік ету қорларының ошақтары немесе көздері, еңбек құралы, түрлену объектісі. Адамзат өзінің барлық сұраныстарын (биологиялық, ресурстық, рухани) табиғат арқылы қанағаттандырады.

Табиғи орта, былайша айтқанда, табиғат ондағы тіршілік ететін организмдерге (оның ішінде адамда) деген қарым-қатынасы болып қаралады, бұл организмдерге биологиялық түр ретінде тіршілік ету үшін жағдай жасайды.

Жаратылыстану ғылымы тарапынан қарағанда табиғатты Жердің географиялық қабықшасы ретінде түсініледі.

Жердің географиялық қабықшасы – тұтас және үздіксіз немесе толассыз, материалдық жүйе, Жердің төрт қабықшасының: литосфера (тасыт қабықшасы), атмосфера (ауа қабықшасы), гидросфера (су қабықшасы), биосфера (тірі организмдер мекендеген қабыршағы) өзара әрекеттестік және өзараөту немесе ену сферасы.   

Адамзат қоғамының қазіргі тарихи даму кезеңінде өзінің тіршілік ету  және әрекет немесе қызмет етуінде тікелей қарым-қатынас жасайтын жер табиғатының бөлігін географиялық қабықша немесе қабық деп атайды.  

«Географиялық орта» (жиі «табиғи орта» деп аталатын» ) деген ұғыммен қатар   ғылымда «қоршаған орта» ұғымы енді.

Қоршаған орта — бұл табиғаттық (географиялық) және адамдардың қатысуымен пайда болған, антропогендік факторлар мен әлеуметтік элементтерден (оның ішінде әртүрлі құрылыстар, өндірістің материалдық объекттері және т.б.) тұратын жасанды ортадан тұратын адамның мекен ету және қызмет ету ортасы. Неғұрлым өндірістің даму деңгейі жоғары болса,  техника және технология заманға сай болса, соғұрлым қоршаған ортаның антропогендік өзгеруі масштабы және деңгейі жоғары болады.

Қоршаған табиғи ортаның жәй-күйін сипаттайтын көрсеткіштер жиынтығын қоршаған табиғи ортаның сапасы деп атайды. 

Табиғатты қорғау – техногенді және басқада антропогендік ауыртпаушылықтар жағдайларында тірі огранизмдердің табиғи мекендеу ортасын және табиғи ресурстар жиынтығын сақтауға  бағытталған қызмет немесе әрекет.

Қоршаған табиғи ортаны қорғау табиғи ресурстерді қорғауға, қайта жаңғыртуға және тиімді пайдалануға, табиғи ортаны жақсартуға арналған мемлекеттік  және қоғамдық шаралар жүйесі, сонымен қатар ол қолданбалы экологияның бөлігі болып саналады.

Сонымен, «қоршаған табиғи ортаны қорғау» ұғымы «қоршаған ортаны қорғау» ұғымымен бірдей деуге болады. 

Қоршаған ортаны қорғау және табиғи ресурстарды тиімді пайдалану – адамзат алдында тұрған ең маңызды проблемалар. Бұлар биосфераға, оның геохимиялық, экологиялық және басқада дамуына себепкер функцияларына және тепе-тең табиғи жәй-күйін сақтауға жоюшылық әсер ететін адамның    барлық шаруашылық қызметімен тығыз байланысты. Көбінесе адамдар, өсімдіктер және жануарлардың өмір сүруіне теріс әсер етеін қоршаған орта қалыптасады.

Қоршаған ортаны қорғау саласында «табиғи жағдайлар және табиғи орта» және «табиғи ресурстар» деген ұғымдар айырып танылады. Табиғи жайдайлар - өте кең ұғым, ол табиғаттың барлық аспектерін қамтиды, олар туралы адамға оның іс-әрекетіне қарамай айтылады.

Табиғи ресурстар (жаратылысты) – бұл қоғамның материалдық игіліктерді, мәдени,  тағы да басқа мұқтаждығын қанағаттандыру үшін қазіргі кезеңде немесе болашақта қолданатын табиғи объекттер мен құбылыстар. Қазіргі кезде табиғи ресурстарға атмосфералық ауа, су, топырақ, кен байлықтары, күн және космостық радиациясы, өсімдіктер мен жануардар әлемі, жер қабатындағы жылу энергиясы, т.б. жатады.

Қазіргі кезеңде немесе болашақта пайдалануға болатын табиғи ресурстар мен қоғамның өмір сүру табиғи жағдайларын табиғи игіліктер деп атайды.

1.3 Табиғи және қоршаған ортаның құрауыштары – бұл бірімен-бірі тығыз байланысқан қоршаған ортаның негізгі құрауыштары. Ортаның табиғи және антропогендік құрауыштары деп бөлінеді. Ортаның табиғи құрауыштарына жататындар жердің географиялық орны, үстіңгі қабаттың құрылысы, жергілікті климат, тау жыныстары, ауа, жер асты және жер үсті сулары, өсімдіктер және жануарлар әлемі, топырақтар, табиғи процестер мен құбылыстар. Табиғи құрауыштар бірімен-бірі заттар мен энергияның ағынымен тығыз байланысты. Бұлардың ішінде ерекше орын алатындар ауа, су және биота. Олар табиғатта болатын көптеген процестерді сипаттайды, ең қозғалмалы және сонымен қатар табиғи жүйелердің ең нәзік құрама бөліктері.

Физикалық құрауыштарға адамның қатысуымен туындалған жасанды материалдық денелер, синтетикалық материалдар мен тағамдар, пәтер үйлер және өндірістік бөлмелер, адамдар ұйымдастырған коммуникациялар, өндірістік, көліктік және тұрмыстық шулар, магнит өрістері мен дірілдер.

Адамның өзі де қоршаған ортаның құрауыштары болып саналады. Қоршаған ортаға және басқада қоғамның мүшелеріне адам тура және ортаға байланысты әсер етеді. 

Адамның іс-әрекетінің табиғи құрауыштарына теріс әсерлері мына бағыттарда байқалады:

•  қоршаған табиғи ортаның ластануы;

•  табиғи ресурстардың таусылуы;

•  табиғи ортаның бұзылуы.

Мекендеу ортаның ластануы деп адамдардың денсаулығы мен өміріне, сонымен қатар оны қоршаған табиғи мекендеу ортасына қауіп төндіретін,   табиғи заттар құрамының физикалық, химиялық және биологиялық өзгерістерін айтады. 

1.4 Мекендеу ортасы – бұл табиғаттың тірі организмдермен тікелей қарым-қатынаста болатын бөлігі. Ортаның құрама бөліктері және қасиеттері көп түрлі, өзгермелі және кезкелген тірі заттар өздерінің тіршілік әрекетін олардың өзгеруімен реттеп отырып (материя, энергия, информация немесе ақпарат)   оған ылғыйына бейімделеді.

Организмдердің ортаға бейімделуін адаптация деп атайды.  Ортаға бейімделу – тірі заттың ең басты қасиеті үйткені ол арқылы организмдер тірі қалады және көбейеді. Адаптация клетка, қауымдастық және экологиялық жүйелер деңгейінде болуы мүмкін. Адаптация түрлер эволюциясының жүрісіне байланысты пайда болады және өзгереді.

Қоршаған ортаның организмдердің тіршілік жағдайын анықтайтын элементтерін экологиялық факторлар деп атайды. Экологиялық факторлар абиотикалық, биотикалық және антропогендік болып бөлінеді.

Абиотикалық факторлар - жылу, жарық, радиоактивті сәулелену, электромагниттік әсер, акустикалық әсер, атмосфералық қысым, ауа ылғалдылығы, судың тұздылығы, жел, ағындар, жер бедері.  Тірі емес табиғаттың бұл қасиеттері тірі организмдерге тура немесе жанама әсер етеді.

Биотикалық (биогендік) факторлар — бұл тірі заттардың бір–біріне тура немесе жанама әсер ететін факторлар, өсімдіктердің, жануарлар мен өсімдіктердің бір-біріне әсер ететін, микроорганизмдердің өсімдіктер мен жануарлар әлеміне әсер ететін факторлар.

Антропогендік факторлар — табиғатты басқада түрлердің мекендеу сферасы ретінде өзгеруіне немесе тікелей олардың тіршілігіне әсер ететін  адамзат қоғамының іс-әрекетімен байланысты қоршаған ортаның элементтері.

Адам тірі табиғатқа абиотикалық және биотикалық факторлардың өзгеруі арқылы ықпал етеді, дегенмен қазіргі кезеңде  Жердегі барлық тіршілік оған тәуелді болатын планетадағы адамдардың іс-әрекетін ерекше күш ретінде бөліп көрсетуге болады.

Экологиялық факторлардың тірі организмдерге әсері әртүрлі болуы мүмкін: олар бейімделу реакцияларын талап ететін тітіркенгіштік әсері болуы мүмкін; олар тап осы жағдайларда тіршілік етуге болмайтын, немесе организмдердің анатомды-морфологиялық өзгеруін анықтайтын модификаторлар сияқты, сонымен қатар қоршаған ортаның басқада факторларының түрленуін (трансформация) дәлелдейтін сигнал ретінде болуы мүмкін.    

     Бақылау сұрақтары

1 «Қоршаған орта», «табиғи орта» деген ұғымдарға анықтама беріңдер.

2 Қоршаған ортаның негізгі құрауыштарын (компоненттерін) атаңдар.

3 Ортаның экологиялық факторы дегеніміз не?

4 Жердің географиялық қабықшасына не кіреді?

            Әдебиет: 2, с.23-47; 3, с.15-65; 13, 38-39б; 14, 159-163б.
2 Тақырып Биосфера адамзаттың тіршілік ортасы
     Мақсаты: биосфера құрылысының ерекшеліктері мен организмдерге маңызды биогендік заттардың биогеохимиялық циклдарымен таныстыру.

     Жоспар:
     2.1 Биосфера Жердің ғаламдық экожүйесі

     2.2 Биосфераның эволюциясы және оның биоалуантүрлілігі

     2.3 Ноосфера – биосфера эволюциясының жаңа сатысы

    2.1 Биосфера ғаламдық экожүйе (экосфера) ретінде кезкелген экожүйе сияқты абиотикалық және биотикалық бөліктерден тұрады.

Абиотикалық бөлігі мыналардан тұруы мүмкін: 1) топырақ және оның астындағы тау жыныстары оның заттары мен кеңістіктегі физикалық ортамен мен алмасатын тірі организмдер болатын тереңдікке дейінгі; 2) атмосфералық ауа тіршілк бола алатын биіктікке дейін; 3) мұхит, өзен, көл және с.с. су ортасы.

Биогендік бөлігі биосфераның маңызды функциясын орындайтын барлық таксондардың тірі организдерінен  тұрады, онсыз тіршіліктің өзі болмайды: атомдардың биогендік ағыны. Тірі организмдер өздерінің тыныс алуы, қоректенуі және көбеюі арқасында атомдардың ағынын және биосфераның барлық бөліктерінде заттар алмасуын қамтамасыз етеді.

Бұл заңдылықтар ең алдымен тірі организмдердің тіршілік етуге азда болса лайықты кеңістіктерді тартып алуда, экожүйелерді немесе оның бөлігін жасауда көрінеді. Бірақ қай экожүйенің болса да өзінің шекарасы бар, биосфераның да планетарлық масштабтағы өзінің шекарасы бар.  

Жалпы биосфераны планетарлық экожүйе ретінде қарастырғанда, оның тірі заты, планетаның жалпы тіршілік массасы ретінде қарастырылуы ерекше маңызды.

В. И. Вернадский тірі зат деп планетаның барлық тірі организмдер санын бір тұтас ретінде түсінетін.  Оның химиялық құрамы табиғаттың тұтас екенін дәлелдейді, үйткені ол да тірі емес табиғаттың құрамындағы элементерінен тұрады, тек бұл элементтердің арақатынасы әртүрлі және молекулаларының құрылысы басқа. 

Ғалымдардың есебі бойынша оның массасы 2420 млрд т, немесе Жердің ең жеңіл қабықшасы – атмосферадан екі мыңнан аса жеңіл. Бірақ тірі заттың бұл болмашы массасы барлық жерде кездеседі, тек қазіргі кезеңде тірі заттар байтақ мұзбасқан аймақтарда және әрекеттегі вулкандарда ғана жоқ.

Биосферадағы «кезкелген жердегі тіршілік» организмдердің потенциалды мүмкіншіліктері мен  бейімделу масштабына міндетті. Олар соңынан бірте-бірте теңіздер мен мұхиттарды басып алды, құрлыққа шықты және оны да басып алды. В. И. Вернадскийдің пікірі бойынша бұл басып алу жалғасуда.

  2.2 В. И. Вернадскийдің биосфераның эволюциясы туралы идеясын қысқаша былай деп тұжырымдауға болады:

1. Ең алдымен қоршаған ортаның хабаршысы - литосфера, содан кейін құрлықта тіршілік пайда болғаннан кейін – биосфера қалыптасты.     

2. Жердің барлық геологиялық даму тарихында тіршілік болмаған геологиялық дәуір ешқашанда байқалмаған. Олай болса, қазіргі тірі зат бұрынғы экологиялық дәуірдің тірі затымен генетикалық байланыста деуге болады.

3. Тірі организмдер – жер қыртысындағы химиялық элементтер миграциясының негізгі факторы, кем дегенде, оның массасының 90%  тіршілікпен байланысты (Вернад​ский В. И., 1934).

4. Организмдердің іс-әрекетінің үлкен геологиялық эффектісі олардың шексіз көп болуы мен олардың шексіз үлкен уақыт аралықта әсер етуіне байланысты.    

5. Биосферадағы процестердің дамуының негізгі қозғаушы факторы болып тірі организмдердің биохимиялық энергиясы саналады.

В. И. Вернадскийдің творчествосының шыңы ноосфера туралы ілім, немесе сана сферасына.  

Жалпы В. И. Вернадскийдің биосфера туралы ілімі тірі және тірі емес табиғаттың өзара байланысы мен әрекеттестігі туралы қазіргі түсініктер негізін қалайды. Биосфера туралы ілімнің ​ практикалық маңызы зор. Қазіргі уақытта ол табиғатты тиімді пайдалану мен қоршаған ортаны қорғаудың табиғаттану ғылымының негізі болып саналады. 

Экожүйелердің салыстырмалы қысқа аралықтағы даму сукцессиялары, және биосфера сияқты экожүйенің ұзақ уақытты эволюциясында олардағы процесстерге әсер етеді:   1) аллогендік (сыртқы факторлар,  геологиялық және климаттық сияқты; 2) автогендік (ішкі) тек тірі организмдермен болатын процестер. Осы факторлардың әсері мен әрекеттестігіне байланысты түр ішіндегі, түраралықтағы және биосфералық деңгейдегі биоалуантүрлілік қалыптасты. Биосфераның (экосфера)  тұрақтылық негізі – экожүйелерді құраушылырдың әртүрлілігі. 

Жердегі алғашқы экожүйелер қарапайым анаэробтардан тұратын, олар сол органикалық заттардан және мүмкін басқада күшті ультракүлгін сәулелену әсерінен синтезденгендерден пайда болған. Ол кезде атмосферада оттегі, олай болса, қазіргі кезде сәулеленуге қарсы тұратын озон қабаты да болмаған. 

Жоғарыда көрсетілген қарапайым анаэробтар (ащытқысияқтылар) 3,5 млрд жыл бұрын пайда болған, бұл уақытта оттексіз атмосферада тіршілік ультракүлгін сәулеленуден тек су қабатымен қорғанатын болған. Бұл қарапайымдар ұсақ су қоймаларының ыстық ошақтарындағы мол биофилдік заттармен қоректенген. Бұл қарапайымдарға органикалық заттарды ғарыштық синтез жасаған (құраған).

Сонымен, көне биосфера гидросферада пайда болған, оның маңында тіршілік еткен және гетеретрофты сипатталған. Бірақ «кезкелген жердегі тіршілік» заңы өзінің шарттарын бұйырады және көбейетін организмдер мекендердің әртүрлі облыстарына шабуыл жасайды. Соңынан, қоректік заттардың жетіспеуінен жаулап алу және сұрыптау «қысымы» 3,5 млрд жыл бұрын фотосинтездің пайда болуына әкеліп соғады.    

Бірінші автотрофтар прокариоттар – көкшіл-жасыл балдырлар болды және мүмкін цианобактериялары. Содан кейін, 1,5—2 млрд жыл бұрын алғашқы бірклеткалы эукариоттар пайда болды және r-сұрыптаудың басымдылығынан автотрофты балдырлардың популяциясы артты да суда ауаның мол болуына және оның атмосфераға бөлінуіне әкеледі. Тотықсыздану атмосферасы оттекті атмосфераға ауысады да шамамен 1,4 млрд жыл бұрын эукариотты организмдердің дамуына және көпклеткалылардың пайда болуына мүмкіншілік жасалады. 

Кембрий дәуірінің басында, шамамен 600 млн жыл бұрын атмосферадағы оттегі мөлшері 0,6% жетті, содан кейін жаңа эволюциялық жарылыс болды – тіршіліктің жаңа түрдері пайда болды – губкалар, коралдар, құрттар, моллюскалар. Палеозойдың ортасына қарай оттегі мөлшері қазіргіге жақындады және осы кезеңде тіршілік теңізді ғана толтырып қоймай құрлыққа шықты. Өсімдік жамылғысы, оттегі және қоректік заттардың жеткілікті мөлшері онан арғы ірі жануарлар динозаврлар, сүтқоректілер және акыр аяғында адамның пайда болуына әкелді. Дегенмен, автотрофтардың мол болуына қарамай, палерзойдың аяғында, жобамен 300 млн жыл бұрын, атмосферада оттегінің мөлшері қазіргі деңгейінен 5% дейін төмендеді және көмірқышқыл газының мөлшері артты. Бұл климаттың өзгеруіне, көбею процесі қарқындылығының төмендеуіне әкеліп соғады, соның салдарынан өлі органикалық заттардың массасы жиналады да қазынды отындардың (тас көмір,  мұнай) қоры жиналады. Содан кейін оттегі мөлшері қайта арта бастады және бор дәуірінің ортасынан, шамамен 100 млн жыл бұрын, О2/СО2 қатынасы қазіргіге жақын болады, бірақ белгілі бір шамада құбылады.

Осындай күйді өзгерту қиын емес. Мысалы, адам СО2 мол қылып, тұрақсыз тепе-теңдікті одан да тұрақтыздандырады.

Атмосфераның даму тарихынан белгілі, адам ортаны мекендейтін басқада организмдермен тәуелді болады, атмосфераның тұрақтылығы тек олардың тіршілігі мен әралуандылығына, демек, биосфераға байланысты.

Биосфераның эволюциясы мынаны дәлелдейді, табиғи немесе антропогендік әсер етуде оның гомеостазы биологиялық әралуандылықты қорғаумен қамтамасыз етіледі. Шамасы осыдан экологиялық жағдайлар дегеніміз биота мен қоршаған ортаның қарым-қатынасынан туған өнім деуге болады және осы қарым-қатынастарды барлық экожүйелер, тіпті ғаламдық деңгейінде дұрыс бағалау ғана экологиялық жағдайларды қорғауға немесе жақсартуға дұрыс әдістемелік әдістерді жасауды қамтамасыз етеді.

    2.3 Ноосфера («ойлайтын қабат», ақыл-ой сферасы) — биосфераның ең жоғарғы даму сатысы. Бұл табиғат пен қоғамның қарым-қатынас сферасы, оның дамуын бейнелейтін фактор адамның  ойлы іс-әрекеті.

«Ноосфера» терминін алғаш рет қолданғандар философ, математик, палеонтолог және антрополог Эдуард Леруа және палеонтолог Пьер Тейяр Шарден (1927 ж.) болды. Ноосфера ұғымымен француз ғалымдары адамның санасы пайда болған кездегі табиғаттың эволюциялық сатысын атады. Пьер Тейяр Шарден өзінің 1959 жылы жарық көрген «Адам феномені» деген еңбегінде ноосфераны   «жаңа қабат», «ойлайтын қабат» деп анықтады.    

Ноосфера – биосфера эволюциясының жаңа даму сатысы және ондағы тірі заттардың әралуандылығы ретінде қарастырылады. В.И. Вернадский оның ішінде адамды ең мықты геологиялық күш деп көрсетті. Бұл күш өзінің ықпалымен тартып алған Жер ортасы мен оны қоршаған кеңістіктегі биогеохимиялық және басқада процестерге әсер ете алады. Бұл барлық орта адамның еңбегімен елеулі өзгеруі мүмкін. Ол биосфераны өзінің сұранысына және түсінуіне қарай қайта құруы, сонымен қатар Жердің геологиялық даму тарихы бойында қалыптасқан биосфераны өзгертуі де мүмкін. 

В. И. Вернадскийдің тұжырымдауы бойынша  ақыл-ой сферасында – ноосферада  парасаттық идеялар үстем болуы, билеуі тиіс, ал бұл әлеуметтік қарым-қатынастардың биік парасатты, табиғатқа ойлы қарым-қатынасты, оның ресурстарына, барлық тіршілікке ұқыпты қарауын талап етеді.

В. И. Вернадскийдің пікірі бойынша ноосфераның құрылуы ұзақ процесс, бірақ кейбір ғалымдар адамзат ноосфера сатысына кірді деп жориды. Дегенмен,    көбі ол туралы айту әлі ерте, қазіргі адам мен табиғаттың әрекеттестігі ақыл-ой сферасына сай келмейді 

Дегенмен адамзаттың ақылы және ғылыми ойлары көз алдымызда: олар Жердің биосферасынан әрі космосқа және литосфераның тереңіне (өте терең  Кольск скважинасы шықты. Ғалымдардың айтуы бойынша, болашақта ноосфера Күн жүйесінің ерекше облысы болады.

 В. И. Вернадскийдің  тұжырымдауы бойынша, биосфера ерте ме кеш пе бәрібір ноосфераға көшеді. Дамудың белгілі бір сатысында адамзат планетаның арғы эволюциясына өзі жауапты, әйтпесе оның келешегі болмайды.
 Бақылау сұрақтары

 1 Биосфера дегеніміз не?

 2 Биосфера эволюциясының жүрісін сипаттаңыз.

 3 Ноосфера дегеніміз не және неге бұндай ұғым пайда болды?
 Әдебиет: 1, с.272-309; 3, с.122- 185; 6, с.19-30; 10, с.67-88; 12, 32-33б; 13, 155-158б.
3 Тақырып Литосфера биосфераның құрауышы

  Мақсаты: топырақтың маңызды қасиеттері және олардың топырақ жамылғысының тұрақтылығына әсерімен танысу.

  Жоспар:

  3.1 Топырақ табиғи ресурстардың ерекше түрі 

  3.2 Топырақ жамылғысы – биосфераның маңызды құрауышы 

  3.3 Топырақтың құрамы, құрылысы және қасиеттері 

  3.1 Топырақ жамылғысы адамның көп жақты қызықтыратын тақырыбы, еңбек объектісі және өндіріс құралы ретінде құрлықтағы табиғи ресурстардың     негізігі түрі болып саналады. 

Топырақ ресурстары Жер бетіндегі тіршілікке қажетті ең маңызды алғы шарттардың бірі болып табылады. Олар табиғи ресурстардың бір түршесі ретінде басқада табиғи ресурстардан өзгеше ерекшеліктері бар. Қазіргі топырақтардың қалыптасқан жағдайларының бөлігі қайталмастай жоғалды, кей бөлігі өзгерді, бірақ оның адам мен қоғамға деген маңызы үздіксіз артады.  Топырақ жамылғысы өсімдіктерді өсіру үшін және биологиялық өнімдердің әртүрлерін алуға пайдалынады. 

Топырақ жамылғысы имараттар және тұрғын үйлер, өнеркәсіп кәсіопорындары және шахтылар, жолдар мен аэродромдар үшін базис болып саналады. Топырақ жамылғысы мен Дүниежүзілік мұхит – шаруашылық пен тіршіліктің қалдықтарын планетарлық қабылдаушылары болып саналады. Топырақтар мен мұхитта көптеген органикалық және органикалыминералдық қосылыстардың ыдырау процестері аяқталады, сол себепті топырақ және мұхит планетаны ластағыштардан тазарту рөлін атқарады.  

Ауыз суынан, өсімдіктер немесе жануарлар әлемінен топырақ ресурстарының айырмашылығы олар қалпына келмейді немесе жаңартылмайды. Топырақ жамылғысы бұзылғаннан кейін жаңартылмайды, егер оның орнына топырақ қалыптасқанмен ол топырақтың басқа түрі болады. 

Жойылған топырақтарды жасанды қалыптастыру мүмкін емес, себебі олардың түзілу шарттарын мен тарихын қайталау мүмкін емес мәселе.  Дегенмен жойылған топырақтың орнына жаңа топырақты құрауға болады, бірақ бұл өте қиын, қымбат және тиімді  емес.    

Бірақ, басқада қалпына келмейтін ресурстармен салыстырғанда (мұнай, газ, көмір, металл, рудалар), егіншілікте және орман шаруашылығында топырақты дұрыс пайдалану оларды қорғап қана қоймайды, сонымен бірге оларды жақсартады, өнімділігін арттырады (биомасса, өнімділігі ). 

Егіншілікте дұрыс пайдаланғанда топырақтар «құнарландыралады» және табиғаттағы топырақтарға тән емес жаңа ерекшеліктерге ие болады. Топырақтар агротехника, химиязациялау, мелиорация арқылы олардың физикалық, химиялық және биологиялық режімін реттейтін немесе түбірлі өзгертетін шараларды қалайды. 

Дегенмен, адамның топыраққа деген ықпалы жиі-жиі тіршілік, динамика және топырақ өнімділігі заңдарымен ұлғаспайды (білмегендіктен немесе арзан өнімге қызығушылық). Бұл жағдайларда топырақтық процестер нормадан ауытқиды, топырақтар құнарсызданады, тозады, теріс қасиеттерге ие болады, бұзылады, бүлінеді немесе мүлде жойылады. 

Биосфераның оңтайлы немесе нормалды қызмет етуі және жер планетасының биологиялық өнімділігі топырақ жамылғысы, атмосфера және гидросфера организмдерінің қалыптасқан және бір-бірімен байланысқан қарым-қатынастарына сүйенеді.  Бұл жүйеге адам ықпал етпеген жағдайда ол өзін-өзі басқаратын организм сияқты қызмет етеді, биомасса құрайды, топырақ, гидросфера және атмосфераның құрамын және қасиеттерін реттейді. Егіншілік, орман шаруашылығы, су және қала шаруашылығы, индустрия, биоөнімдерді жиып алу және алып тастау, биосфераны және оның құрауыштары: биогеоценоздар, су режимі, топырақтар, ауа және организмдерді ғылыми және дұрыс ұйымдастыру негізінде басқаруды талап етеді. Биосфераның экожүйелерінен неғұрлым көп топырақ тартып алынса, қалған бөлігінен соғұрлым көп биоөнім жиылуы керек және олар биосфераның газ, су және химиялық режимінде соғұрлым үлкен рөл атқару керек. Алынатын және шығынданатын өнім неғұрлым көп болса, соғұрлым топырақты-экологиялық жүйелерді басқарудың техникасы және тәсілдері дәл, нақты және ұқыпты болуы керек. 

  3.2 Биосфера ресурстарын адамзат пен қоғамды қоршаған орта ретінде қорғау және пайдалану проблемеларының ішінде топырақ жамылғысы ерекше маңызды рөл атқарады. Биосфераның оңтайлы динамикасын анықтайтын негізгі функциялар мен процестер күннің энергиясымен фотосинтезге байланысты. Фотосинтез бұл энергияны байлайды, өсімдік жамылғысымен органикалық зат түзіледі. Бірақ бұл маңызды процестердің артында осы процестерде биосфераның оңтайлы қызмет етуін және тіршіліктің өзін анықтауда  маңызды рөл атқаратын топырақ жамылғысы көлеңкеде қалады. Құрлықтағы өсімдіктермен болатын фотосинтез экологиялық жағдайсыз және оның ішінде топырақ жамылғысыз ойлап керек емес және мүмкін емес.  

Жер планетасында топырақ жамылғысы ерекше биогеохимиялық қабықшаны құрайды. Топырақтар биосфераның құрауышы және тірі организмдер мен тау жыныстарының әрекетінен пайда болған өнім ретінде организмдер, олармен байналған энергия, метаболизм және өлім өнімдері   жиналған облысы болып саналады.  

Құрлықтың топырақ және өсімдіктік жамылғысы бөлінбейтік бірлік – дүниежүзілік топырақты-экологиялық жүйе болып саналады, мұнда өсімдіктер мен топырақтар бірігіп қызмет етеді. Биосферада осындай функцияны атқаратын басқа дүниежүзілік экологиялық жүйе бар деп те айтуға болады. Бұл – дүниежүзілік мұхит. Біздің планетаның хронологиялық және биологиялық историясында мұхит ондағы тіршілікпен биосфераның құрылуында және 13-15 элементтер мен көптеген жеңіл изотоптарды қосып алған заттардың үлкен биологиялық айналамының пайда болуында  алғашқы рөлді атқарды.    Жобамен жарты миллиард жыл бұрын құрлықта өсімдік пайда болды және бірте-бірте оны баса бастады.  Атап айтқанда осыдан кейін топырақтүзгіш процесс басталды. Қазіргі кезге өте күрделі тарих жүрісінен кейін құрлықтың энергия жинағышы болатын  планетаның топырақ жамылғысы, оның гумустық қабыршағымен қалыптасты.     Өткен 300-400 млн.жыл ішінде қазбалы органикалық заттардың қоры құрылды және күн  энергиясының мол қоры фотосинтетикалы байланды; осы уақыт ішінде азот, оттегі және көмір қышқылының қазіргі қатынасындағы атмосфера қалыптасты.  Бұл процесс көп мөлшерде органикалық массаның қалыптасуы мен оның құрлықта ыдырауымен анықталады, былайша айтқанда топырақ жамылғысыз тіршілік ете алмайтын жердегі өсімдік формацияларымен орындалды. 

Организмдер (өсімдіктер, жануарлар, микробтар)  мен топырақтар, тарих және географиялық ортаның ерекшеліктеріне байланысты өзгеретін күрделі экологиялық жүйені (биогеоценоздар) құрайды.  Бұл жүйелер мозаикасының өте өткір айырмашылығы экватордан полюстерге, биіктаулардан ойпаттарға  және теңіздерге, ылғалды облыстардан шөлдерге қарай байқалады.  Экожүйелер биосферада тіршіліктің өмір сүруін қамтамасыз ететін маңызды функцияларды атқарады. Бұл функциялар мыналар: а) биогендік жинақталудың үзіліссіз ағымдағы процесі, күннен жерге түсетін энергияны  тасымалдау және бөлу; б) планетада химиялық элементтердің дүниежүзілік айналымын сүйемелдеу, әсіресе биофилді элементтер: оттегі және сутегі, көміртегі және азот, фосфор және күкірт, кальций, магний және калий, мыс, мырыш және кобальт, йод және б. Көрсетілген функциялар «организмдер – топырақ» жүйесінде шөпқоректілер пайдаланатын өсімдікті органикалық заттарды жасау арқылы іске асырылады, олардың зообиомассасын паразиттер, жыртқыштар, некрофагтар, топырақ омыртқасыздары және микробтар көптеген буындарында қолданылады. 

3.3 Топырақ – жер қыртысының үстіңгі қабаты. Ол топырақтүзгіш факторлар: климат, организмдер, тау жыныстары, жер бедері, елдің жасы, адамның іс-әрекеті әрекеттестігі нәтижесінде қалыптасқан. Жердің әртүрлі бөлігінде бұл топырақтүзгіш факторлар және олардың үйлесімдері әртүрлі, олай болса топырақ әлемі де кең әралуандылықпен айрықшаланады. Әр топырақ айрықша  құрылысымен ерекшеленеді және жергелікті табиғи жағдайларды бейнелейді. 

Академик В.И. Вернадский топырақты «Жердің асыл тоты» деп атады. Бұл құрлықтың үстіңгі жұқа қабықшасы.  Топырақтың үстіңгі шекарасы – топырақ пен атмосфераның бөліну беті, төменгі шекарасы – топырақтүзгіш процестің ену тереңдігі. Қазіргі белдеулік немесе зоналдық топырақтардың қалыңдығы 80— 150 см шамасында, дегенмен бірнеше сантиметрден 2,5—3,0 метрге дейін құбылады. 

Топырақ жердегі биогеоценоздың бөлінбейтін құрауышы. Ол үлкен геологиялық және кіші биологиялық заттар айналымының әрекеттестігін жүзеге асырады. Топырақ заттар құрамы жағынан күрделі қайталанбайтын табиғи жаралым.  Топырақ заты төрт физикалық фазамен құрастырылған: қатты (минералдық және органикалық бөлшектер), сұйық (топырақ ерітіндісі), газ тәрізді (топырақ ауасы) және тірі организмдер. Топырақтарға қасиеттері, белгілері және процестері жағынан кеңістікте күрделі ұйымдастыру және дифференциациялану тән.   

Топырақтың ең маңызды қасиеті – құнарлылығы – оның өсімдіктерді оларға қажетті қоректік элементтермен, сумен және ауамен қамтамасыз ету қабілеті. Ол топырақ түзілу процесі барысында және адамның топыраққа әсер етуі нәтижесінде қалыптасады. Топырақ түзілу процесі топырақ қабатында заттар мен энергияның  айналу және жылжу құбылыстарының жиынтығы болып саналады.     

Топырақ түзілу процесінің ең маңызды құрауыштары төмендегілер:  

1) топырақ түзетін тау жыныстары минералдарының өзгеруі (трансформация- тасымалдау), одан әрі қарай топырақтың өзі де;

2) органикалық қалдықтардың жиналуы және олардың бірте-бірте тасымалдануы;

3) минералдық және органикалық заттардың әрекеттестігі, соңынан органо-минералдық қосылыстарының күрделі жүйесінің  құрылуы;

4) топырақтың үстіңгі қабатында биофилды элементтердің жиналуы (аккумуляция), алдымен қоректік элементтер;

5) топырақтүзу процесі өнімдерінің ылғалмен топырақ саласында жылжуы.

Топырақ типі (түрі) —бір типті биологиялық, климаттық, гидрологиялық жағдайларда дамитын және негізгі топырақтүзу процесін басқада процестермен байланысу мүмкіншілігі барын сипаттайтын топырақ топтары. 

Жердің топырақ жамылғысы негізінен келесі топырақтардан тұрады: арктикалық, тундралық, күлгін топырақтар, шымды топырақтар, шымды-күлгін топырақтар, тоңды-тайгалы, құба-орманды топырақтар, орманның сұр топырақтары, қара топырақтар, қоңыр топырақтар, құба шөлейт топырақтар, боз топырақтар, сары топырақтар, қызыл топырақтар, қошқыл топырақтар, боз-қошқыл топырақтар, ферралиттер, латериттер, сонымен қатар сор топырақтар, сортаңдар, кебірлер-солонцы, солодтар, батпақтар, құмды топырақтар және тау топырақтары және б. 

Топырақтың морфологиялық белгілері. Топырақ сыртқы, морфологиялық деп аталатын, белгілерге иемделген, бұлар бойынша оларды тау жыныстарынан немесе бірінен-бірін айыруға болады, сонымен қатар жобамен топырақтүзу процесінің бағыты және кескіні туралы сөз етуге болады. Негізгі морфологиялық белгіліер: топырақ кескінің құрылысы, топырақ және олардың жиектерінің қалыңдығы, түсі, құрылымы, гранулометриялык құрамы, топырақ жайласуы, торырақтағы жаңа жарандылар және кірмелер. 

Топырақтың жалпы түрі, оның барлық топырақ жиектерімен (горизонт), топырақтың құрылысы деп аталады. Генетикалық жиектерінің жиынтығы топырақ кескінін (профиль) құрайды – топырақтың генетикалық жиектерінің белгілі вертикалды жалғасуы. Топырақтың генетикалық горизонттары – бұл біртекті, әдеттегіше топырақ кескінін құрайтын және бір- бірінен морфологиялық белгілері бойынша айрықшаланатын топырақтың үстіңгі параллелді қабаттары. Әр топырақ типіне жиектерінің үйлесуі лайықты. 

Ао горизонты (жиегі) — орман төсеніші немесе дала киізі. Әртүрлі ыдырау стадиясындағы өсімдіктердің түсуі. Топырақ кескінінің үстіңгі бөлігі. Бұл тек табиғи топырақтарда кездеседі. 

А горизонты— гумус жиегі. Топырақтың үстіңгі кескінінде ең қоңыр түсті жиегі, мұнда топырақтың минералдық бөлігімен байланысқан гумус түріндегі органикалық заттар жиналады. Бұл жиектің түсі қара, боз, қоңырдан ащық сұрға дейін, ол гумустың құрамына және мөлшеріне байланысты. Гумус жиегінің қалыңдығы бірнеше сантиметрден 1,5 м дейін құбылады. 

Т горизонты — торф жиегі. Органикалық заттар мөлшері  70 % артық, ыдырауы дәрежесі 50 % төмен. Органикалық заттар мөлшері 30 - 70 % шамасындағы ыдыраған органикалық қалдықтар (ыдырау дәрежесі 50% артық) мен гумустың минералдық құрауыштар қоспасынан тұратын үстіңгі органогендік жиегін қарашірінді немесе гумусты жиегі деп атайды.    

Ап горизонты  — жыртылатын жиек. Ұзақ мерзімді өңдеуден өзгерген, жыртылу тереңдігіне (әдеттегіше 25-30 см) байланысты әртүрлі жиектерден қалыптасқан   қабат. Негізінен жыртылатын топырақтарда ғана кездеседі. 

В горизонты — көшпелі немесе иллювиалды. Бірінші жағдайда (қара топырақтытүзу  түрі) бұл жиекте топырақ қабатында заттардың елеулі ауысуы байқалмайды, В горизонты топырақ түзуші тау жыныстарына көшу қабаты, гумус жиналу мен алғашқы минералдардың ыдырау процесінің әлсіреуімен сипатталады. Екінші жағдайда (күлгін топырақтытүзу  түрі) В қабаты элювийлік қабат астында қалыптасады және құба (бурый), сарғылт-құба, қызыл-құба, тығыздалған және ауырланған, балшық, темір, алюминий тотықтарын және төменгі қабаттан шайылу арқылы басқада коллоидты заттардың жиналуымен сипатталатын жақсы құрылымды қабаты болып саналады. 

G горизонты — глей (қопа) жиегі. Үздіксіз артық ылғалданған топырақтарға (батпақты, тундралы, аллювиалды және б.) тән, олар тотықсыздандыру (восстановительный) процесін талап етеді және жиекке тән ерекшеліктерді байқатады – көкшіл сұр, сұрғылт-көкшіл немесе сазды-көк түсті, тот және сары дақтар, тұтасқан, жабысқан және т.б.

С горизонты — топырақтүзгіш тау жыныстары. Бұл тау жынысынан топырақ пайда болды. Бұл тереңдікте енді тау жыныстары арнаулы (телімділік-специфичность) топырақтүзу процестеріне (гумустың жиналуы, элювиалану және т.б.) шұғылмаған.

 Д горизонты — төсенішті тау жыныстары. Бұл тау жынысы топырақтүзгіш тау жыныстарынан төмен жатады және өзінің қасиеттерімен айрықшаланады (негізінен литология жағынан).  

Мекендеу ортасы ретінде топырақтың негізгі қасиеттері.  Топырақтың экологиялық тұрғыдан маңызды қасиеттері мен белгелері болып төмендегілер саналады: топырақ қалыңдығы, гранулометриялық құрамы, құрылымы, топырақтың жайласуы, тығыздылығы, гумус мөлшері, ылғалдылығы, топырақ ерітіндісінің құрамы, қышқылдылығы, топырақтың буферлігі және б.

Топырақ қалыңдығы – оның үстінен топырақтүзгіш процестерге шамалы ұрынған тау жыныстарына дейін.

Гранулометриялық құрамы – топырақтағы әртүрлі шамадағы қатты бөлшектердің (механикалық элементтер, фрациялар)  салыстырмалы мөлшерлері. Гранулометриялық құрамына қарай топырақ: құмды (бос-құмды, байланысты-құмды), құмайт, құмбалшықты-саздауыт (жеңіл, орташа, ауыр саздауыт), балшықты немесе сазды (жеңіл, орташа, ауыр сазды) болады.

 Топырақ құрылымы – құрылым агрегаттарының белгілі түрлері мен мөлшерлерінің  өзара орналасуы. Агрегаттар бірімен-бірі қосылған бөлшектерден (механических элемен​тов) тұрады. Топырақ құрылымды және құрылыссыз болады. 

Топырақ жайласуы – топырақта құрылым бөлшектері мен қуыстардың өзара орналасуы. Бұл топырақ тығыздылығы мен қуыстылығының сыртқы көрінісі. Тығыздылығына қарай топырақты өте тығыз, тығыз, борпылдақ, бытыраңқы деп бөледі. Топырақтың қуыстылығы ішіндегі құрылым бөлшектерінің түрі мен  қуыстарының мөлшерімен сипатталады. Топырақ жайласуының түрлері: уақ қуысты, қуысты, кірмелі (губчатое), құбырлы, тор көзді (ячеистое), тесік тәрізді (ноздреватое). 

Топырақтың органикалық заты өзінің анатомиялық құрылысын жоғалтпаған өсімдіктер мен жануарлар қалдықтары (органикалық заттардың жалпы мөлшерінің 5—10 %) мен гумустан тұрады.  Гумус – анатомиялық белгілерін толық жоғалтқан топырақтың негізгі органикалық заттары. Гумус екі үлкен заттар тобына бөлінеді: телімділіксіз немесе талғауылықсыз (неспецифические)  органикалық заттар (органикалық заттардың жалпы мөлшерінің бірлік проценті ) – көмірсулар, аминқышқылдары, белоктар, органикалық қышқылдар және б. және телімді немесе талғауылықты орга​никалық қосылыстар (органикалық заттардың жалпы мөлшерінің 80—90 %) – фульвоқышқылдар, гумин қышқылы, гумин және б. 

Топырақтың ылғалдылығы – ылғалдың проценттегі топырақтың құрғақ массасына деген мөлшері. Топырақтағы су үш агрегатты күйде: қатты (мұз), сұйық және газ түрінде (бу), және тірі организмдерге жұғымды немесе пайдалы және жұғымсызмен болуы мүмкін.  Ылғал топырақтың тұрақты белгісі емес. Ол көп факторларға байланысты: метеорологиялық жағдайлар, жер асты суларының деңгейі, топырақтың гранулометриялық құрамы, өсімдіктер жамылғысы және т.б.

Топырақ ерітіндісі – топырақтағы ылғал құрамында органикалық және минералдық заттар, газдар ерітілген күйде болатын. Топырақтың ерітіндісін құрамы мен концентрациясынва қарай тұзданбаған (топырақ ерітіндісінің концентрациясы үлкен емес және судағы ерітінді сүзіндісіндегі құрғақ қалдық 0,25 % аспайды) және тұзды (топырақ ерітіндісінің концентрациясы жоғары және судағы ерітінді сүзіндісіндегі құрғақ қалдық 0,25 % асады) деп бөледі. 

Топырақтың қышқылдығы – топырақтың құрамында қышқылдар {актуальды қышқылдығы), немесе сутегі, алюминий және т.б. металлдар (потенциальды қышқылдығы) болуы арқасында топырақ ерітіндісін қышқылдату қабілеті.  Топырақтың сілтізденуі - топырақтың құрамында гидролиздік сілтілі тұздар {актуальды сілтілік), сонымен қатар алмасатын натрий (потенциальная щелочность) болуы арқасында топырақ ерітіндісін сілтіздендіру қабілеті. Топырақтың буферлігі – топырақтың топырақ ерітіндісінің концентрациясын өзгертуге, олай болса сонымен қатар сілтілі-қышқыл, тотығу-тотықсыздану күйіне және б. қарсы тұру қабілеті. 

  Бақылау сұрақтары

  1 Литосфераның экологиялық функцияларын атаңыз.  

  2 Топырақ дегеніміз не?

  3 Топырақтың биосфера және адамның шаруашылық қызметіндегі   маңызы қандай?

  4 Табиғи-климаттық жағдайлардың топырақтың құрамы мен қасиеттеріне әсері. 

  5 Топыраққа деген антропогендік ықпалдар түрлері қандай?

  Әдебиет: 1, с.255-423; 3, с.268-385; 4, с.4-53; 5 с.74-261; 10, с.190-200; 11, 209-226б; 12, 164-178б; 13, 251-273б; 14, 30-40б.
4 Тақырып Қоршаған ортаның осы заманғы проблемалары

   Мақсаты: студенттерді қоршаған ортаға деген теріс антропогендік әсерлердің негізгі проблемалары мен оларды болдырмау жолдарымен таныстыру. 

   Жоспар:
   4.1 Литосфераға антропогендік ықпалдар ( топырақтың тозуы, топырақ эрозиясы, топырақтың ластануы, топырақтың екінші рет тұздануы және батпақтануы)

   4.2 Топырақтың құнарсыздануы және шөлденуі

   4.3 Жерді қайта құнарландыру (қалпына келтіру)

   4.4 Топырақтың шамадан тыс тығыздануын болдырмау шаралары

   4.1 Литосфераның үстіңгі қабаты, биосфераның минералды негізі ретінде жылдана жылға үнемі артатын антропогендік ықпалға душар болады. 

Экономиканың қарқындап даму дәуірінде планетаның бар биосферасы өндіру процесіне тартылған, В. И. Вернадскийдің даналық болжауы боуынша адам «үлкен геологиялық күш» болды, оның ықпалынан Жер жүзі өзгереді деуге болады.  

Бүгінгі күннің өзінде адамның литосфераға деген әсері шегіне жетті деуге болады, одан әрі қарай жер қыртысының барлық үстіңгі қабатында қайтарылмайтын процестерге әкелуі мүмкін. Литосфераның түрлену процесінде адам (90-шы жж. басындағы деректер бойынша)  жер қойнауынан 125 млрд т көмір, 32 млрд т мұнай, 100 млрд т артық басқада пайдалы қазбаларды алды.  Жер жүзінде 1500 млн га артық жер жыртылды, 1500 млн га артық жерлер батпаққа айналды және тұзданды. Жүз жыл ішінде эрозиядан 2 млн га жойылды. Террикондардың биіктігі 300 м , тау-кен үйінділері биіктігі 150 м, алтын өндіретін шахтырарының терңдігі 4 км, мұнай скважиналарының тереңдігі 6 км жетті.  

Литосфераның экологиялық функциясы мынада: ол биосфераның базалық астыңғы жүйесі болып саналады, былайша айтқанда барлық континенталды биота және түгелдерліктей теңіз биотасы жер қыртысына сүйенеді деуге болады. Мысалы, құрлықта немесе теңіз қайраңында тау жыныстары қабатының минималды техногенді бұзылуы биоценозды бір сәтте құртады. Бірақ, бұнымен қатар литосфера минералды-шикізат, оның ішінде қалпына келтіруге болмайтын энергетикалық ресурстарын жеткізіп тұрушы болып саналады. 

         Топырақтың тозуы. Топырақтың тозуы – бұл оның қасиеттерінің бірте-бірте нашарлауы, былайша айтқанда гумус мөлшерінің азаюы және құнарлығының төмендеуі. 

Топырақ – бұл қоршаған ортаның маңызды құрауыштарының бірі болып саналады. Оның негізгі экологиялық функциялары бір жинақталған көрсеткішке түйіледі, ол топырақтың құнарлылығы.    

Алқаптардан негізгі (астық, тамыр-жемістілер, көкөністер және б.) және қосымша (сабан, жапырақтар, пәлектер және б.) өнімдерді шығындау арқылы адам заттардың биологиялық айналымын бөлшектеп немесе түгел жабады, сонымен қатар оның өзін-өзі реттеу қабілетін бұзады және оның құнарлылығын төмендетеді.   Тіпті гумустың аздаған бөлшегін жоғалту, оның салдарынан құнарлылығының төмендеуі, топыраққа өзінің экологиялық функциясын толығымен орындауға мүмкіншілік бермейді және ол тоза бастайды, былайша айтқанда өзінің қасиеттерін нашарлатады. Топырақтың тозуына басқада себептер әкеледі, бірақ антропогенді басымды. 

Топырақтың тозуы ең көп деңгейде агроэкожүйелерде байқалады. Агроэкожүйелердің тұрақсыздығы олардың қарапайым фитоценоздан тұруы, олар өзін-өзі оптималды реттеуді, құрылымының және өнімділігін тұрақтылығын қамтамасыз ете алмайды. Егер табиғи экожүйелердің биологиялық өнімділігі табиғат заңдарымен қамтамасыз етілсе, агроэкожүйелерде өнімдердің түсімі объективті факторға байланысты, ол адам, оның агрономиялық ілімдерді білу деңгейі, техникамен қамтамасыз етілуі, әлеуметті-экономиялық жағдайлары және т.б., олай болса ол тұрақты емес. Мысалы, адамдар дарадақыл (бидай, қант қызылшасы, жүгері және с. с.)  жүргізше агроэкожүйеде өсімдіктер қауымдастықтарының әралуандылығы бұзылады, агроэкожүйелер қарапайымданады, нашарлайды және тұрақсызданады, олай болса абиотикалық немесе биотикалық экологиялық мазасыз күйлерге-стресстерге қарсы тұра алмайды. Топыраққа деген негізгі антропогендік ықпалдар мыналар:

1)   эрозия (жел және су);

2)   ластау;

3)   екінші рет тұздану және батпақтану;

4)   шөлдену;

5) өндірістік және коммуналды құрылыстарға жерді бөлу.

Топырақтың эрозиясы. Топырақ эрозиясы (латынша erosio — мүжу, бұзу)  — ағынды су мен желдің әсерінен топырақ пен оның астьңғы қабатының бұзылу нәтижесінде пайда болатын заттардың орын алмастыру және шөгу процестері жиынтығы. Эрозиялық процестерге сонымен қатар өндірістік, соғыс, жайылым және ирригациялық эрозия жатады. 

Эрозияны тудыратын факторға байланысты ол негізінен eкi түрге бөлінеді: біріншісі— жел эрозиясы немесе дефляция - топырактьң жел әсерінен бұзылуы, екіншісі- су эрозиясы - жер бетінде уакытша болатын су ағыны әсерінен топырактьң шайылуы мен жыралануы. Бұл ағын нөсер жаңбырдың және epireн кар суыньң (кызыл су) нәтижесінде пайда болады. 

Су эрозиясыньң 6ip түріне ирригацияльқ (суландыру) эрозиясы — ауыл шаруашылык дақылдарын тегістелмеген танаптарда жүйектеп немесе көлдете - бастыра суарғанда орын алатын эрозия жатады.

Эрозия процестерінің жүру каркындылығы бойынша оны екі топка бөлеміз. Бірінші топка қалыпты (табиғи) эрозия —табиғи өсімдік жамылғысы сақталған топырак бетінде жер бедері және метеорологиялык факторлардың әсерінен шабан жүретін ягни топырактың бұзылу мөлшepi оның түзілуінен әлдеқайда кем болатын эрозияны айтады. Эрозияньң бұл түpi адам өзі іс-әрекетімен араласпағанда өте жай қаркынмен жүріп, топыраққа көп зиянын тигізбейді. Eкiншісі - жылдамдатылган эрозия-адамның өндірістік ic-әрекетінің дұрыс болмауы нәтижесінде (табиғи өсімдіктер жамылғысын жою және басқа да топырақты дұрыс пайдаланбау салдарынан) эро​зия шапшандығының топырақтың түзілуінен күрт артуы.

Эрозияньң сырткы көріну түрлері де әртүрл1 болып келеді. Мысалы, су эрозиясы екі түрде: 1) топырақтың шайылуы немесе жазыктьқ эрозия-жаңбыр және кар суы ағынының әсерінен баурай бетінен топырақтьң акырын және біркелкі шайылуы. Бұл процесс - саздақты топырақтарда баурайдың тiктігі 0,5—1,° ал кұмайт жерлерде 1— 2° болғанда басталады; 2) топырақтьң жыралануы немесе сызықтьқ эрозия — ағын судың тар арнада шоғырлануына байланысты топы​рақтың тік бағытта бұзылуы. Су эрозиясының бұл түрінің нәтижесінде алдымен әртүрлі жыралар пайда болып, әpi қарай дами берсе, сайға айналуы мүмкін. Сайдың пайда болуы су эрозиясынын ең қayiптi, зиянды түрі.

Жел  эрозиясыньң  сыртқы  көрінісі  үш  түрлі  болып келеді. Бірінші, күнделікті немесе жергілікті эрозия — жаппай етек алмайтын, тек егістіктің жекелеген танаптарында немесе  жер телімі (учаскелерінің)   шеңберінен  аспайтын жел өтіндегі баурайларда болатын эрозия. Eкiншici,   шаңды  дауыл   -   кең аумакта орын алып (жүздеген,  мыңдаған гектар),  кыска мерзімде топырактың, өңделетін кабатынын бәрін немесе 6ip бөлігін ұшырып әкетет1н эрозия.
Дегенмен, егіншілікке біздің елде және бар әлемде ең қауіптілері су (құрлықтың 31% шалдыққан) және жел эрозиясы немесе дефляция (құрлықтың 34% шалдыққан). Эрозия топырақ жамылғысы күйіне елеулі теріс әсер етеді, тіпті көп жағдайларды мүлде бұзады. Өсімдіктердің биологиялық өнімділігі құлдырайды, астықты дақылдар, мақта және т.б дақылдардың өнімділігі және олардың сапасы төмендейді. 

Эрозияға қарсы шаралар. Эрозиядан болатын зардаптарды еске ала отырып, оларды болдырмау немесе эрозиялық процестерді саябырлату үшін арнаулы шаралар жүйесін міндетті түрде қолдану керек. Ең жақсы нәтижені топырақ қорғау тәсілдерінің кейбіреулерін игеруден гөрі эрозияға қарсы кешенді игеру қамтамасыз етеді.  Топырақ қорғау комплексіне ұйымдастыру, агротехникалық, фитомелиоративтік және гидротехникалық шаралар кіреді. 

Агротехникалық шаралар – топырақты өңдеу жүйелері, байырғы аудара жыртуды топырақты дақылдардың биологиялық ерекшеліктеріне қарай өңдеу жүйесіне, алғы дақылдарға, ауа райына және  топырақ жағдайларына байланысты ауыстыру, жаңа топырақты өңдеу жүйелерін (ауыспалы егісте аудара жырту, жазық тілгішпен өңдеу және топырақтың беткі қабатын өңдеу тәсілдерін алмастыру, эрозияға қарсы тәсілдерді қолдану: ықтырмаларды себу, топырақты саңылаулау жә т.б.) қолдану. 

Фитомелиоративтік шаралар – табиғи шабындықтар мен жайылымдарды түбегейлі және беткі қабатын жақсарту, жыралы-сайлы жерлерді жыраларды жайпақтау және көп жылғы бұршақты және астықты шөптердің қоспасын себу арқылы дұрыстау және т.б..   

Гидротехникалық шаралар – егістікте су әкететін және су тоқтатқыш жалдарды және т.б. құру (жалдар-террастар, су қоймалары, ағын сулар). 

Ең көп нәтижені эрозияға қарсы шаралардың комплексін қолдану қамтамасыз етеді. 

Жел эрозиясына қарсы тұру шараларының негізі – ауа ағынына кедергілер жасау және топырақ агрегаттарының 1 мм кем бөлшектерге ұсақтауын болдырмау. Сондықтан жел эрозиясына қарсы жүйеге мына шаралар кіреді: 1) жыл бойы топырақтың үстіңгі қабатында өсімдіктерді немесе олардың қалдықтарын сақтау, сондықтан жел эрозиясы болатын аудандарда топырақты аудармай өңдеу керек; 2) жаппай егетін дақылдарды отамалы дақылдар және қара пармен жолақтап орналастыру және жолақтардың ұзын жағы эрозиялы қауіпті желдерге көлденең болуы керек; 3) биік сабақты дақылдардан ықтырмалар егу және с.с.

Топырақтың ластануы. Топырақтың үстіңгі қабаттары оңай ластанады. Әртүрлі химиялық қосылыстардың – улы заттар топырақтағы үлкен концентрациялары топырақтағы организмдер тірішілігіне зиянды әсер етеді. Сонымен бірге ауру тасушы және басқада керек емес микроорганизмдерден  топырақтың өздігінен тазару қабілеті жойылады, бұның арты адамдарға, жануарлар  мен өсімдіктер әлеміне зардаптарын тарттырады. Мысалы, өте ластанған топырақтарда сүзек және қылау қоздырғыштары бір жарым жылға дейін сақталады, ал ластанбаған топырақтарда тек екі-үш тәулік. 

Топырақтың негізгі ластағыштары: 1) пестицидтер (улы заттар); 2) минералды тыңайтқыштар; 3) өндіріс қалдықтары және қоқыстар; 4) атмосфераға ластаушы заттардың газтүтінді шығарындылары; 5) мұнай және мұнай өнімдері.

Әлемде жылына миллион тоннадан артық пестицидтер өндіріледі және бұл өндіріс үздіксіз артуда. 

Қазіргі кезде пестицидтердің адам денсаулығына деген әсерін көптеген ғалымдар радиоактивті заттардың әсерімен бірдей дейді. Сонымен қатар ғылыми негізде дәлелденген пестицидтерді пайдалану өнімді арттырумен қатар зиянкестердің түрлер құрамын да арттырады, тамақтық сапасы және өнімнің сақталуы нашарлайды, табиғи құнарлылығы жойылады. 

Көптеген ғалымдардың пікірлері бойынша, пайдалынатын пестицидтердің басым көбі нысанадан тыс қоршаған ортаға түседі. Пестицидтер барлық тірі организмдерге әсер ете отырып, барлық экожүйелердің терең өзгерістеріне әкеледі, ал адам оны саналы ғана организмдер түрлерін жоюға қолданады. 

Пестицидтер ішінде ең қауіптілері берікті хлорорганикалық қосылыстар  (ДДТ, ГХБ, ГХЦГ), бұлар топырақтарда көп жыл бойы сақталуы мүмкін және тіпті олардың аздаған концентрациясы биологиялық жиналу нәтижесінде организмдерге өте қауіпті молуы мүмкін. Адам организмдеріне түскен пестицидтер аса қауіпті жаңа пайда болған түзілістерді арттырады, сонымен қатар организмдерді генетикалық жағынан бұзады, бұдан болашақ ұрпақтардың денсаулығына қауіп төнеді. Осы тұрғыдан олардың ең қауіптісі – ДДТ біздің елде және басқада елдерде қолдануға тиым салынған. 

Пестицидтер тек қана адамдарға емес, сонымен қатар барлық фауна мен флораға да қауіпті. Өсімдіктер жамылғысы пестицидтерге өте сезімтал, және де қолдану аймағында ғана емес одан алыс жердерде де, себебі ластаушы заттар жел және су ағындарымен тасылады. 

Пестицидтер ластанған топырақтардан өсімдіктерге тамыр жүйелері арқылы ене алады, соңынан биомассада жиналады да қоректік тізбекті зақымдайды. Пестицидтерді шашқанда көптеген құстар уланады, әсіресе сайрағыш құстар және жыл сайрауықтары, бозторғайлар және басқада торғайлар. 

Пестицидтерді ұзақ пайдалану зиянкестердің төзімді нәсілдерінің дамуын арттырады және табиғи жаулары жоқ жаңа зиянкес организмдер пайда болады. 

Топырақты ластанудан қорғау тәсілдері:

- тыңайтқыштарды енгізуде олардың негізделген түрлерін, дозаларын және тәсілдерін бұзбау, сонда қоректік затардың шығындары, олардың топырақтардан жер асты  және жер үсті суларына түсуі азаяды, топырақта және өсімдікте заттардың қалдықтарының жиналуы кемиді;

- азот тыңайтқыштарының жоғары дозаларын өсімдіктердің даму фазаларда  бөлшектеп енгізу, сонда оның шығыны азаяды және өсімдік маңызды даму фазаларында қоректік затпен қамтамасыз етіледі;

- минералды және органикалы тыңайтқыштарды үйлестіріп енгізу;

- эрозиялық процестерді болдырмау;

- өсімдіктерді химиялық қорғау тәсілдерін тиімді пайдалану;

- өсімдіктерді биологиялық қорғау тәсілдерін және алтернативті егіншілікті пайдалану;

- топырақта жиналған ауыр металлдарды сіңімділігі ауыр түрлерге ауыстыру;

- өте ластанған топырақтарды орман, декаративті өсімдіктерді өсіруде  пайдалану және т.б.

Топырақтың екінші рет тұздануы және батпақтану. Сортаңданған топырақтар құрғақ территорияларда кездеседі. Сортаңдану немесе тұздану процесі деп еритін тұздар, сонымен қатар топырақтың өнімділігін төмендетін алмасатын натрий  мөлшерінің жиналуын айтады. Шаруашылық жүргізу процесінде адамдар топырақтың табиғи сортаңдануын арттырады, бұл құбылысты топырақтың қайтадан тұздануы деп атайды. Топырақтың екінші рет сортаңдануы құрғақшылық аудандарда суармалы жерлерді дұрыс суармағанда байқалады. 

Сортаңданған топырақтарға мыналар жатады: сортаңданған, (суда еритін тұздардың мөлшері жоғары), кебірленген (алмасатын натрий мөлшері 5—10% жоғары), сортаңдар және кебірлер. Сортаңдану процесіне әлемде суармалы жерлердің  40 % ұшыраған. Топырақтардың сортаңдануының негізгі факторы -  дұрыс суармау. Суару нормасын негізсіз асыру, каналдардан суару кезіндегі шығындар жер асты суларының деңгейін арттырады және ерітінді тұздар топырақ капиллярымен жоғары көтеріледі. Бұл жағдайда топырақ қайта сортаңданады, ерітінді тұздардың артығы өсімдіктердің дамуына теріс әсер етеді. 

Тұздануға сезімдал дақылдарға суда еритін тұздардың концентрациясы 0,10—0,15 % шек болып саналады, 0,15—0,35 — дақылдардың көп бөлігіне зақымды, 0,35—0,70 — төзімділерге лайық, 0,70% жоғары - өте төзімді дақылдарға лайық. Алмасатын натрий мөлшері алмасатын катиондардың  сіңіру сыймдылығынан 10—15 % болғанда өсімдіктер нашар дамиды, ал 20—35 % — өте қысым көреді.

Бидайдың өнімділігі шамалы сортаңданғанда 50—60%, ал жүгері 40—50% кемиді. Орташа тұздалған топырақтарда мақтаның өнімділігі оны шамалы тұзданғандарымен салыстырғанда  екі есе кемиді, ал бидай кысым көреді де құриды. 

Топырақтың қайтадан сортаңдануын алдын алу үшін кәріздер-дренаждар жасайды, суаруды қатаң түрде нормамен жүргізеді, минералданған жер асты суларын кәріздік желіске жібереді, жаңбырлатып суаруды қолданады, орман екпе ағаштарын канал бойында өсіреді. Келеші барлар: тамшылатып  және топырақ ішінде суару. 

Топырақтан тұздарды кетіру үшін тұщы сумен бірнеше рет жууды қолданады, ал кебірлі немесе сортаңдарда гипс және фосфогипсті пайдалануды ұсынады. Сонымен қатар сортаңды және карбонатты қабаттарды араластыру үшін үшярусты аудара жыртуды жүргізеді. 

Сортаңдарды игерудің негізгі тәсілі – топырақтың сіңіру комплексіндегі алмасатын натрийді кальций катионына алмастыру. Бұл тәсілді сортаңданған топырақтарды гипстеу деп атайды. Ол топырақ коллоидтарының гидрофилдігін төмендетуді қамтамасыз етеді және топырақтың агрофизикалық қасиеттерін жақсартады. 

Топырақтың батпақтануы тым ылғалданған аудандарда кездеседі. Мысалы, Ресейдің Қаратопырақты емес аймағында, Батыс-Сібір ойпатында, мәңгі мұз аймағында. 

   4.2 Топырақтың тозуының, сол сияқты жалпы бар қоршаған ортаның,   ең бір ғаламдық көріністерінің бірі оның құнарсыздануы және шөлденуі. 

Қазақстанда 25 млн. га тың және тыңайған жерлерді игеру және оларды тиімсіз пайдалану аз мерзімде тозудың өзгеше бір түрінің пайда болуына әкеліп соқты, ол – топырақтың құнарсыздануы немесе гумусты жоғалтуы. Топырақтың құнарсыздануы барлық жыртылатын топырақтарда байқалады – гумустың мөлшері 20-30 % кеміді. 

Шөлдену –  бұл топырақтың және өсімдіктердің қалпына келуге болмайтын өзгеру процессі және биологиялық өнімділігінң төмендеуі, соңынан төтенше жағдайларда биосфералық потенциалы толық күйреуі мүмкін және территория шөлге айналады. 

Әлемде (барлық континенттерде) шөлденуге 1 млрд га артық жерлер ұшыраған. Шөлденудің себептері және факторлары әртүрлі. Көп жағдайда шөлденуге бірнеше факторлардың қабысуы әкеліп соғады, олардың бірлескен әсері экологиялық жағдайды күрте нашарлатады. 

Шөлденуге ұшыраған территорияларда топырақтың физикалық қасиеттері нашарлайды, өсімдіктер құриды, жер асты сулары сортаңданады, биологиялық өнімділігі күрт төмендейді, оның салдарынан экожүйенің қалпына келу қабілеті түседі. Егер эрозияны ландшафттың кемістігі деп атасақ, онда шөлдену- бұл оның өлімі. Бұл процесстің кең тарауы сондай  «Шөлдену» атты халықаралық бағдарламының тақырыбы болды. ЮНЕП (БҰҰ қоршаған орта туралы ұйымы) докладында былай делінеді, шөлдену – бұл ұзақ тарихи процесс, оның барысында табиғаттың қолайсыз жағдайлары мен адамның іс-әрекеті бірін-бірі күшейте отырып табиғи ортаның өзгеруіне әкеліп соғады.

   4.3 Пайдалы кен қазғанда, кәсіпорындар, тұрғын үйлер, қалалар, басқа да құрылыстар салғанда топырақ жамылғысы бұзылады. Топырақтың қабаты көмір, руда, торф, фосфорит және басқада кен байлықтарын, құрылыс материалдарын ащық тәсілмен өндіргенде қатты бұзылады. Топырақтың бұзылуы және шөлді ландшафттың қалыптасуына  жел және су эрозиясы әкеліп соғады. Бұзылған топырақтарды қалпына келтіру үшін рекультивация жүргізеді. 

Жерді рекультивациялаудың екі этапы бар: бірінші техникалық, екінші биологиялық. Бірінші этапта үстін тегістейді, карьерлерді жабады, топырақтың гумусты қабатын шашады. Екінші этапта өсімдік жамылғысын жасайды. Былайша айтқанда бұзылған жерді қалпына келтіру жұмыстары тау-кен, инженерлік-құрылыс, мелиоративтік, орман шаруашылықтық, ауыл шаруашылықтық іс-шаралар комплексін құрайды. 

Биологиялық рекультивациялау тәсілі орман және ауыл шаруашылықтық деп бөлінеді. Ауыл шаруашылықтық рекультивациялауда үстін тегістейді, алқаптардан тау жыныстарының сынықтарын әкетеді, қажеттігі болса химиялық мелиорация жасайды, су режимін реттейді. Содан кейін топырақ жағдайларына аса сұранысы жоқ дақылдарды себеді. Бұзылған жерлерде ағаш өсіру үшін кейде бірінші жылдары топырақ жақсартушы дақылдарды себеді, содан кейін ағаштарды, бұталарды отырғызады. Жоғарғы өміршендікпен қандағаш көзге түседі, азот жинаушы болып – қараған. Жақсы ылғалданған жағдайда терек және талды ұсынады. Кейде өте қатты бұзылған жерлерде су қоймаларын, имараттарды орналастырады.  

Бұзылған жерлерді ауыл және орман шаруашылығына жарамдылығын анықтау үшін бірнеше тәсілдері бар: учаскелердің табиғи өсімдіктермен шөп басуын бақылау жасайды, далалық немесе вегетациондық тәжірибелер арқылы бұл жерлердің дақылдарға жарамдылығын анықтайды, лабораторияларда химиялық, минералогиялық және агрохиимялық талдаулар жасайды. 

Ауыл шаруашылығына жарамдылығына байланысты дала және ормандыдала тау жыныстары мен топырақтарын келесінші категорияларға бөледі. 

Әбден жарамды –гумус мөлшері 1 % артық, қоректік заттар қажетті мөлшерде, су-физикалық қасиеттері оңтайлы топырақ қабаты. Топырақ жамылғысы бұзылған жағдайда гумус қабатын бөлек үю керек, рекультивацияның алдында оны нашар тау жыныстарына 20-45 см. қалыңдықта салады..

 Жарамды – гумус мөлшері 1 % төмен, агрофизикалық қасиеттері оңтайлы, зиянды тұздар жоқ тау жыныстары. Бұл қалыңдығы 25-40см тау жыныстарында шөптер (жоңышқа, түйежоңышқа, сиыржоңышқа-сұлы қоспасы, эспарцет) себуді ұсынады, 3-4 жылдан кейін бидай, арпа, картоп өсіруге болады. 

Тиісті жақсартудан кейін жарамды – гумуссыз тау жыныстары, азот, фосфор, калий жетіспейді, агрофизикалық қасиеттері оңтайлы, мысалы тұнба  мен саздың қоспасы. Бұл тау жыныстары жер жалдарын жасауды, органикалық және минералдық тыңайтқыштардың үлкен дозаларын енгізуді қажет етеді. 

Жарамсыз немесе түбірлі жақсартуды қажет етеді – гранулометриялық құрамы ауыр, ерітінді тұздар бар юра саздары. Бұл тау жыныстарында орман дақылдарын, шөптерді өсіруге болады. 

Өсімдіктерге жарамсыз пириттен тұратын тау жыныстарын рекультивация кезінде тамыр жайылатын қабаттың астына салу керек (3 м терең). Шамалы пирит мөлшері (1 % дейін) бар тау жыныстарында шөптер мен орман дақылдарын өсіруге болады, бірақ алдын ала әктеу керек. 

Ауыл шаруашылық алқаптарының топырақ жамылғысы үкімет тарапынан бақылау жасалуы керек. 

 4.4 Мәдени дақылдарды өсіру процесінде тракторлар мен ауыл шаруашылық машиналарының әсерінен топырақтың көлемдік салмағы 1,3 г/см3 артуы олардың өнімділігін 10—50 % төмендетуге әкеліп соғады. Неғұрлым топырақтың құнарлылығы төмен болса, соғұрлым топырақтың тығыздануының зардаптары өте сезіледі. 

Топырақтың шамадан тыс тығыздануын болдырмау шаралары және олармен күресу жолдары төмендегілер: 

- топырақты өңдеуді минимализациялау, жер өңдеу терңдігін азайту, операцияларды бірлестіру, агрегаттардың алым енін үлкейту;

- ауыл шаруашылық дақылдарын өсірудегі барлық жұмыстарды топырақтың физикалық пісіп – жетілген күйінде жүргізу, оның ылғалдылығы 20—22 % болғанда; 

- далалық жұмыстарда К-700 типті дөңгелекті тракторларды пайдалануды шектеу, шынжыр табан тракторларды басымырақ пайдалану, әсіресе ауыр топырақтарда;

- агрегаттарды тұқымдар, тыңайтқыштар, пестицидтер және жанар-май материалдарымен толтыру танаптың шетінде, жолдарда жүргізу;

- агрегаттардың танап бойынша жүруін реттеу үшін технологиялық іздерді қолдану;

- трактор және ауыл шаруашылық машиналары дөңгелектер  іздерін қопсыту және тегістеу;

- тракторлардың іздерін кеңітетіндерді қолдану;

- жүріс жүйесінің топыраққа ұсынылған меншікті қысымын бұзбау: 0,8—1,0кг/см2 негізгі өңдеуде, 0,4—0,6 кг/см2 себуде және қатараралық өңдеулерде;

- өңдеу ұлтанын бұзу, жыртатын жердің астынғы қабатын 30—40 см қопсыту;

- органикалық тыңайтқыштарды енгізу;

- топырақтың бетін жабу және с.с.

Сонымен қатар арнаулы тәсілдер де бар: суару режимін бұзбау, суармалы егіншілікте топырақтың тым ылғалдану және кеуіп кетуін болдырмау, аралық дақылдарды себу және б.

  Бақылау сұрақтары

 1 Топырақтың деградациялануы немесе тозуы дегеніміз не және олардың себептері қандай?

 2 Топырақтың эрозиясы дегеніміз не?

 3 Су эрозиясының зардаптары қандай болады?

 4 Дефляция дегеніміз не, олар қайда және қай жағдайда байқалады?

 5 Топырақты қалпына келтіру дегеніміз не?

 6 Топырақтың қайта сортаңдану себептерін атаңыз.

 7 Шөлдену дегеніміз не?

  Әдебиет: 2, с.23-314; 5, с.28-55; 7, с.333-505: 10, с.100-135; 11, 213-225б; 12, 167-177б; 13, 255-273б; 14, 32-40б.
5 Тақырып Қоршаған ортаның аймақтық проблемалары

Мақсаты: ҚР қоршаған ортасының аймақтық проблемаларын қарастыру және қорықтар территориясын ұлғайту мәселелері.

Жоспар:

5.1 Қазақстан республикасы қоршаған ортасының проблемалары. 
5.2 Бүлінген экожүйелерді қалпына келтіру.

5.3 Қорықтар территорияларының торабын ұлғайту. 
5.1 Қазақстанда табиғи ортаның негізгі құрауыштары мен табиғи ресурстарды қорғаудың ұлттық стратегиясы мен жоспарлары жасалған. Үкіметпен жекеленген аймақтарда және жалпы елімізде нақтылы мәселелер мен міндеттерді шешуге бағытталған бірқатар бағдарламалар мен жобалар жүзеге асырылады. 

Каспий аймағының экологиялық жағдайы

Каспий маңы, мұнай өндіру мен өңдеу салаларына маманданған облыстар кіреді. Бұл аймақтағы приоритетті мәселе – табиғи ортаның мұнаймен ластануы.

Бұл аймаққа Қазақстанның негізгі мұнай өндірушілері болып табылатын Атырау және Маңғыстау облыстары жатады және ұлттық өнімнің шамамен 16ын береді. Каспий маңы аймағында мұнайгаз өнеркәсібінің айтарлықтай дамуы жоспарланып отыр. Каспий теңізінің солтүстігінде мұнай қоры – 3-3,5 млрд. тонна. 

Қазақстанда мұнай өндіру 100 жылдан бері жүргізіліп келеді. Ескірген технологияларды қолдану оразан зор экономикалық шығындар мен қоршаған ортаның бұзылуына әкеліп соқтырды. Топырақтың деградациясы, судың мұнаймен ластануы адамның денсаулығына және экожүйелерге әсер етіп, шөлдену процестердің жүруіне, биокөптүрліліктің жойылуына әкеледі. Тыныс алу жолдарының қабыну аурулары мұнай өндіретін аудандардағы орташа саны облыспен салыстырғанда жоғары. Канцорогенді көмірсутектердің концентрациясының жоғары болуы бұл аймақтағы қатерлі ісіктен болатын  аурудың басқа аймақтармен салыстырғанда 2-4 есе жоағры болуына әкелді. Жас балалардың өлімі мың адамға шаққанда 37 адамды құрайды. Бұл көрсеткіш еліміз бойынша ең жоғарғы көрсеткіш.

Мұнай өнділген жылдары 5 млн. тоннаға жуық мұнай төгілген. Бұл грунт пен беттік судың ластануына, өсімдіктердің жойылуы мен адамның ұшқыш органикалық қосылыстармен ластануына әкелді. Бұл тек бағалы шикізаттың жойылуына ғана әкеліп соқтырмайды, сонымен қатар атмосфераның азот және күкірт тотықтарымен, парниктік жанбайтын көмірсутектермен ластануы мен осы маңдағы температураның жоғарылануына әкеледі. 

Бұл ауданның экологиялық жағдайы Каспий теңізінің деңгейінен көтерілуіне және жағалаулық теңіз экожүйесінің антропогенді әсерге ұшырауына байланысты болады. Ғалымдардың болжамдары бойынша теңіз деңгейінен көтерілуі жағалаулық сызықтың 2400-2700 км ұзарып, су астына қалған жерлерге тағы да 1,2-2,2 млн. га қосылуына әкелуі мүмкін. 

Су астында қалу қаупі әсіресе Каспийдің Солтүстік және Солтүстік-Шығыс жағалауындағы мұнай кен орындарына төніп отыр. Су астында қалу қаупі төніп отырған мұнай кен орындарының 32-сі Атырау, ал 11-і Маңғыстау облысында орналасқан.

Ландшафттың жағалау сызықтарының бұзылуы және оның жағалау ареалдарына әсері де өте қауіпті деуге болады. Бұл проблема жылдан жылға артуда, оның негізгі себептерінің бірі ластануы, соның ішінде қалдықтардың төгінділірі. Олар Каспий регионында фаунаның жылыстауына, әсіресе құстардың, әсер етеді. 

Каспий теңізі дүние жүзіндегі бекіре тәрізді балықтардың ең ірі мекен ету ортасы болып табылады. Ол ең жоғары сапалы уылдырықтың 95%-ын береді де, оның беретін табысы 10 млн. долларды құрайды. Шектен тыс аулаумен қатар, теңіз суының мұнаймен ластануы оның санын кемітеді.

Сонымен қатар региондағы ең басты проблема биокөптүрлілікті сақтау.  Каспий теңізінің Қазақстан бөлігіндегі экологиялық апаттың алғашқы сатысын  көптеген итбалықтардың құруы, балықтар, құстар және су түбіндегі организмдердің ауруға шалдығуы дәлелдейді. Мысалы, Тенгиз кенорынында бір скважинаның апатынан шамамен 200 мың. құстар жойылды. Бұл құстардың ұлпасында (ткандарында) тек хлорорганикалық қосылыстардың мөлшері ШРК-нан 120 есе артық болды.

 Тағы бір проблема Каспий регионына бөтен түрлердің немесе тұқымдастардың енуі. Бұл жағдай қалыпты  экожүйелердің  бұзылуына әкеліп соғады, әсіресе балықтардың құнды кәсіптік қорына. Мысалы, жақын арада түркмен жағалауларында     медуза, тарақтылар және қалқымалы (планктон)   микроскопиялық шаяндар  байқалған болатын.  

Каспий мәселесі тек мемлекетаралық қана емес, ғаламдық мәселе болып табылады. Каспийдің биологиялық алуандылығын сақтау бүкіл әлемдік қауымдастықтың жұмысы. 1995 ж. Тегеранда Каспий маңындағы мемлекеттердің өкілдерінің кездесуі өтті. Бұл кездесудің мақсаты Каспий аймағының экологиялық тұрақтылығы мен оның ресурстарын пайдалануды басқару концепциясын жасау болып табылады. Бірақ кез келген, экологиялық бағдарламаның іс жүзіне асуына, оның ірі мұнай-газды аймақ ретінде маңызының артуы күрделендіреді. 

Сонымен, Каспий регионының негізгі экологиялық проблемелары осындай, оларды бүгін шешу керек, үйткені ертең кеш болуы мүмкін. 

    Балқаш көлі және Балқаш маңының проблемалары

     Балқаш - үшінші, Каспий және Арал теңіздерінен кейін, Жердің тұйық,  ішкі континенталдық су қоймасы.  Ол Орталық Азияның қуаңшыл, құрғақшыл аймағында Қазақстанның Оңтүстік- шығысында орналасқан. Балқаш бассейні ауданы 413 мың. км2; оның ішінде 113 мың. км2, немесе 27 % артығы Қытай Халық республикасы территориясында орналасқан. Негізгі су көзі Іле өзені, ол көлге ағатын өзен суларының 80 % болып саналады. Көл ұзынша фоормалы, оныңұзындығы – 614 км., орташа ені – 30 км-ге жуық, ең терең жері – көлдің шығыс бөлігінде – 26 кге жетеді. 

Іле өзені батыс шегіне, ал қалған төрт өзендер – Қаратал, Ақсу Лепсі және Аягөз шығыс бөлігіне келіп құяды, бірақ олар көлге келетін судың тек 20 % болып саналады. Көлдің батыс бөлігі тұщы су қоймасы, ал шығыс жағы тұйық тұзды су қоймасы. Бірақ көлде өте күшті желді су ағындары болып тұрады, олар су мен тұзды ылғи араластырып тұрады. 

Балқаш көлінің экожүйелері дағдарыстың алдында деуге болады, олар: Іле өзенінің қытай жағынан келетін суларының азаюы, судың сапасының нашарлауы. Жер үсті және жер асты сулары өндірістік және ауыл шаруашылық ағынды суларымен ластанған, әсіресе Балқаш көлі, онда ауыр металлдар, сонымен қатар канцерогендік элементтер тұздарының мөлшері артады.  

Іле өзенінің атырауы, ертеде айтылғандай, қайтадан лайлана, тұнбалана,  тайыздана бастады және бұл процесс тез болды (шамамен  15 жылда, 1986-1989 жж  гидравликалы жуудан кейін). Тез тайызданудың себебі (50-70 жылдың орнына 15жыл) Қапшағай ГЭС-нің жұмысының салдарынан толқындардың  араласуы немесе тез жылжуы.

Соңғы онжылдықта Балқаш көлінің деңгейі екі метрден астам төмендеді, су бетінің ауданы 4,7 мың. км2 кеміген. 

Балқаш қаласының өзінен табиғи объекттерге 54,06 млн. м3 ағынды немесе ақаба сулар тасталады, бұл жалпы тұтынатын судың көлемінің  47,68 % болады.   Сонымен бірге ақаба сулардың негізгі бөлігі мына алып кәсіпорындардың үлесіне келеді: «Казахмыс» АҰ корпорациясы, «Горводоканал» КМК, «Гортепловодоканал» КМК, Балқаш   ТЭЦ  және б.

Алматы облысының (Алматы қ.) табиғи объекттеріне тасталатын ағынды  немесе ақаба сулардың көлемі 238,47 млн. м3  болады және айта кететін мәселе Алматы облысында қайта пайдаланбайтын сулар, ал Балқашта олар қайта пайдаланады (тазалаудан кейін).

Балқаштағы су деңгейінің төмендеуі нәтижесінде ондатра өсіру кәсіпшілігі құлдырап кетті. Бағалы балықтар аулау жылына 40 мыңнана 8 мың центнерге дейін кеміген. Өзен жағалауларындағы тоғайлы ормандар жойыла бастады.

Балқаштағы экологиялық жағдай тек Балқаш көлін сақтап қалу ғана емес, бүкіл Балқаш-Іле аймағының келешегін ойлауды талап етеді.  

    Сынақ полигондарының қоршаған ортаға әсері. Семей ядролық сынау полигоны (СИЯП). Семей ядролық сынау полигонын (СИЯП)  ащу туралы шешім 1947 жылы 21 тамызда қабылданған болатын.  СИЯП, ҚР үш облысында орналасқан – Шығыс-Қазақстан, Қарағанды және Павлодар аумағы 18 500 км2, периметрі шамамен 600 км. Бұрынғы Семей облысы бойынша полигонның көлемі 10000 км2 жерді алып жатыр. Семей полигоныныда 1949-дан 1989 жылға дейін 470 ядролық жарылыс, оның 90-ы ауада, 354-і жер астында және 26-ы жер бетінде жүргізілген.

       Олар Қазақстан территориясының біраз бөлігінің радиациялық ластауына әкелді. Шығыс Қазақстан тұрғындары Хиросима-Нагасаки мен Чернобыльдан кейін ең үлкен иондаушы сәулелену дозасын алған. Радиациялық әсерге байланысты туған аурулар туралы мәліметтер 1989 жылға дейін құпия сақталып келді. Ресми емес көздердің мәліметтеріне сүйенсек лейкемиядан қайтыс болғандар саны ондаған мың адамды құрайды.

   1995 жылы Шығыс Қазақстан облысының Орталық бөлігіндегі жүргізілген аэрограмма, спектрографиялық суреттер жер бетіндегі цезий – 137 активтілігі 65-100 мкм/сағ. болғанын көрсетті. 

 Кейбір жерлерде 120-500 мкм/сағ. байқалған. Зайсан көлінің Оңтүстік- Батыс жағалауында цезий 137 радиациялық фоны 120-150 мкм/сағ. құраған. 

 Бұрын жүргізілген ядролық жарылыстар табиғи сулардың, тек ядролық зонасында ғана емес, оған жақын жатқан территорияларда да қалыптасуына теріс әсер етеді. Стронций-90 ең көп мөлшері Сарыөзек жылғасы мен Мұржық тауының етегінде «Мұржық» және «Дегелең» аймағында байқалған. 

 Қазақстан территориясында радиациялық ластану себептеріне мыналар жатады: Семей ядролық полигонындағы жасалған жарылыстардың салдары, радиоактивті материалдарды пайдаланатын атомдық өнеркәсіп орындары, ғаламдық жауындар, халық шаруашылық мәселелерін шешу мақсатында жасалған жер асты ядролық жарылыстар, табиғи радиоактивтілік, радиоактивті қалдықтар. 

       СИЯП-да актуалды мәселелер мыналар:

• геологиялық, геохимиялық, топырақтық, гид​рологиялық және геологиялық барлау жұмыстарын ұйымдастыру;

•  полигонның күйін дұрыс бағалау үшін СИЯП-ның зонасындағы  қоршаған орта объектерінің радиациялық, биологиялық, химиялық талдауларын жүргізу;

• радиациялық ауыртпалықтардың үлкен және шамалы дозаларын салыстыру;

• бұл дозалардың канцерогендік, тератогендік, мутагендік әсерлерінің қауіп-қатерлерін бағалау;

• өлі туу, туғаннан болатын ауытқулар, психиялық даму патологиясының   пайда болу  қауіп-қатерлерін бағалау және б.

Космодромдар мен полигондардың қоршаған ортаға деген әсері туралы былай тұжырымдауға болады. 

• полигон маңындағы территориялар мен адамдар тұратын аудандар  радионуклидтар және жоғарғы класты улы қалдықтармен ластанған, олардың концентрациясы  ШРК-нан он, кей жерлерде мың есе артық болады;

• ракеталарды ұшыру және ауада жою жанармай мен тотығыштың төгілуіне  әкеліп соғады, одан полигоннан сырт жерде жоғары ластанған, улы шлейфтер пайда болады;

• ракеталарды ұшыру космодром мен полигонның әсер ететін  аудандарының геохимиялық жағдайын одан сайын нашарлатады.

Қазақстанның космодромы  және полигондары – атмосфералық және озон қабатын бұзушы, табиғи биологиялық қауымдастықтарды жоюшы, экономика мен халқымыздың денсаулығына қауіп төндіретін планетарлық объекттер торабының органикалық бөлігі. Сондықтан Державинск және Жангизтобе қалалары астындағы континенталды ракеталардың базалық үлкен полигондарының бірі Азгир атом полигонын, сонымен қатар Шаған базасы мен Эмба полигонын жабу, Семей ядерлік полигонын жабу сияқты, маңызды жетістік болып саналады. 
Арал дағдарысы. Адамның әсер етуінен болған экологиялық дағдарыстың мысалы ретінде Арал теңізінің экожүйелерінің нашарлауын айтуға болады. Соңғы он жылдарда халық санының артуы, суармалы жерлер көлемінің 2-3 есе өсуі, Арал бассейнде су тұтыну мөлшерінің едәуір артуы су қоймасы деңгейінің апатты төмендеуіне әкеліп соқты. Амудария мен Сырдария су ағыншасының күрт азаюынан (50—60 км3  -тен 60-шы жж. 5—7 км3 –ке дейін 90-шы жж.)    су қоймасының деңгейі 53 м-ден (1960 ж.) 40,3 және  37,2 м-ге дейін, тиісінше 1987 және 1992 жж. төмендеді. 90-шы жылдардың басында су қоймасының көлемі 45 % кеміді және оның контуры өзгерді, судың көлемі 65 % азайды, тұздылығы 3 еседен артық артты. Өкінішке орай, Арал деңгейі одан әр кемуде.  Судан  30 мың. км артық территория босанды, олардан тұздың шығыуы (космостан түсіру бойынша) жылына 40-тан 150 млн т. дейін деуге болады. Арал маңында антропогендік шөлдену процесі қарқынды дами бастады, онымен бірге климаттың континенталдығы артты, күшті шаңды дауылдар ошақтары пайда болды, топырақ және өсімдік жамылғысының бұзылуы  басталды, ауыл шаруашылық дақылдарныың өнімділігі күрт төмендеді. Жайылымдар мен шабындықтардың өнімділігі 2 есе төмендеді, дәрі-дәрмек шөптердің қорлары азайды. Табиғи орта сапасының нашарлауы жергілікті тұрғындардың денсаулығына қауіпті төтенше экологиялық, әлеуметтік-экономикалық және санитарлы-эпидемиялық жағдайлар жасады.        

Планетаның атмосферасына бұрынғы теңіз түбі үстінен жылына 75 млн т дейін шаңды-тұзды қоспасы көтеріледі. Бұл біздің елде қоршаған ортаны ең күшті ластағыш: аралдың тұзын тіпті Солтүстік Мұзды мұхитында да табады.   Аралдың шаңды шлейфтерінің ұзындығы 400 км және ені 40 км жетеді. Суарылатын жердің әр гектарына жүздеген килограмм тұз келеді, олар егістік жерлерді ауыспалы егістерден шығарады. 

5.2 Қарқынды пайданылатын және бұзылған территориялар (өндірістік, көліктік қалалық және б.) әзірше аздаған аумақты алып жатыр. Табиғат құрауыштарымен екінші рет  өзгерген ландшафттар – жыртылған, шалғынды-шабындықтар, орман шаруашылы және басқада алқаптар анағұрлым көп таралған. Бұл территориялар (табиғи-антропогендік кешендер) табиғат ландшафттарына қатысты сапасын аздаған бөлігін жойған, мысалы антропогендік ықпалдарға деген тұрақтылығы. Осыған байланысты табиғатты қорғаудың негізгі міндеттерінің бірі - осындай ландшафттардың тұрақтылығын арттыру шараларын бұл кешендердің (ауыз суын ұдайы арттыру, рекрациялық потенциалды пайдалану, ауыл шаруашылық, орман және кәсіпшілік алқаптарының өнімділігін арттыру және б.) функционалдық жұмысына сәйкесті дайындау. 

Табиғи жағдайларда ландшафттар мен экожүйелердің тұрақтылығы өзін-өзі реттеу және қалпына келтіру механизмі арқылы сүйемелденеді. Бірақ қазіргі кезде бұл механизм антропогендік ауыртпалықтардың артуынан көп жағдайларды жұмыс істей алмайды да жүйелер тұрақсыз, кей кездерде қауіпті, қиын күйге ауысады, оның дәрежесі тұрақтылық шегінің арту деңгейі, кешеннің құрылымының өзгеруі, олардың сырқы әсерлерге деген реакцияларына, сонымен қатар гео- және экожүйелердің әлеуметтік-экономикалық функцияларының ауысу сипатына байланысты болады. 

Өзін-өзі реттеу механизмі сақталу үшін, табиғи ортаға деген антропогендік ауыртпалықтардың жиынтығы гео- және экожүйелердің өзін-өзі қалпына келтіру потенциалынан артпауы керек. 

Ландшафттардың олардың екінші құрауыштарға (топырақ, өсімдік, жануарлар әлемі) ауысуына байланысты  өзгеруі, әдеттегіше қайтымды түрде болады.     Сондықтан мұндай ландшафттарды қорғауда гео- және экожүйелерге көбінесе ықпалдардың «жұмсақ» (табиғи механизмдерге негізделген өзін-өзі реттеулер) түрлерін пайдаланады. Бұндай ықпалдардың түрі ретінде мысал «тұрақты дамудың негізгі аудандарын» (КРУР) құру – тұрақты функцияланған гео- және экожүйелер бар региондар, олар маңындағы территорияларға географиялық жағдайына байланысты басымды әсер етеді. 

Табиғатты пайдалану кезінде ландшафттың литогенді негізі (минералдық шикізатты алу кезінде, құрылыс жұмыстарында, ірі магистралдарды салу және б.)  бұзылады. Жер беттерінің жаңа техногендік түрлері пайда болады – торфтың шығындылары, карьерлер, үйінділер, траншеялар, каналдар, бұрғылау скважиналарының  алаңдары, құбырлар трассалары, тұндырғыштар және шахтылар алаңының бұзылған учаскелері және с.с. Бұл территорияларды бұзылған жерлер деп атайды.  

Бұзылған жерлерде пайда болған техногенді ландшафттар әдеттегіше қалпына келу қабілеті жоқ, егер бұл қабілеті сақталса да табиғи жолмен қалпына келуі үшін біренеш он жылдар, тіпті жүз жылдар керек деуге болады.  

Есептеулер бойынша, Солтүстік Қазақстан жағдайында топырақтың үстіңгі 1 см қалыптасуы 100-230 жыл шамасында өтті, немесе жылына 0,6-1,3 т/га топырақ жиналды деуге болады. Қазіргі кезде әдеттегіше беткейге көлденең өңдеу кезінде суайрықтарынан 4—7 т/га және 8—18 т/га беткейлерден шайылады. Олай болса, бір жылдағы топырақтың жойылған құнарлы массасы соншама, оның қалыптасуына бірнеше онжылдықтар керек. 

Өсімдіктер тамырлары мен органикалық заттармен қаныққан шөп жамылғысы мен гумус қабаты топырақтың шайылуына тосқауыл болады, бірақ топырақ кескінің үстіңгі қабаты бұзылғанда эрозия қарқынды өріс ала бастайды. 

Бұзылған экожүйелерді (ландшафттар) қалпына келтіруді әртүрлі мақсатпен жүргізеді: а) ауыл шаруашылығында пайдалану (бұзылған жерлерде жыртылатын алқаптар, бақтар, шалғындар, жайылымдарды жасау); б) орман екпе ағаштарын құру (су және топырақты қорғау ормандары, рекреациялық орман парктерія; в) су қоймаларын салу (бөгендер, балықтарды өсіру тоғандары, шомылу су қоймалары және б.); г) тұрғын үйлер мен өнеркәсіп құрылыстары.

Жоғарғыдағы бағыттар бірімен-бірі байланысты және көп жағдайда бұзылған ландшафтарды қалпына келтіру процесінде қатар жүргізіледі. 

5. 3 Табиғатты қорғаудың ең маңызды функциясы – адамның шаруашылық іс-әрекеті сферасынан табиғи гео- және экожүйелерін толық немесе жартылай пайдаланудан (сақтап қалу, қорыққа айналдыру)  қалдыру.  Осыған байланысты ерекше қорғалатын табиғи территориялар (ООПТ) бөлінеді – бұлар құрлық пен су қоймаларының шаруашылықта пайдалануы заңды түрде шектелген немесе тыйым салынған жалпы табиғи ландшафттардың немесе оның жекеленген құрауыштарының учаскелері. Бұл әрекеттер арнаулы күзет тәртібін енгізумен жалғасады. 

Ерекше қорғалатын территорияларды бөлу мыналармен байланысты: а) тірі организмдердің әралуандылығын, олардың геноқорын, табиғи экожүйелерін қорғау, әдеттегіше бұлар табиғи ландшафттардың немесе олардың құрауыштарының функциялары мен динамикасын ғылыми зерттеу мақсаттарымен бірге жүргізіледі (қорғаудың ең көп тараған түрлері – қорықтар, қорыққорлар (резерваттар), қаумалдар (заказниктер), табиғат ескерткіштері және с.с.); б) жаңаратын ресурстарды (эстетикалық бағыттағы  рекреациялық ресурстарды қоса)  қорғау, ұдайы арттыру, сапасын жақсарту (ең көп типті түрлері – қаумалар, су қорғау зоналары, ұлттық парктер және б.); в) адамды қоршаған ортаны қорғау (мысалы, қалалардың жасыл зоналары, курорт жерлері); г) табиғаттық бұзу процестері дамуының алдын-алу (эрозияға қарсы, жағаларды бекіту, құмдарды бекіту екпелері және с.с.).

Қазіргі уақытта ООПТ әртүрлі формалары  қалыптасқан. Олардың ішінде көп тарағанадар қорықтар, қаумалар, табиғат ескерткіштері, қорыққорлар, ұлттық парктер. 

Қазіргі кезде дүние жүзінде қорғалатын табиғи территориялардың жалпы саны 2600- дан артты, ауданы 4 млн км2 артық (немесе құрлықтың 3%).  Олардың ішінде қорғалатын табиғи территориялардың пайызы жағынан ең ірілері Жаңа Зеландия (оның территориясының 19%), Австрия (15%), Норвегия (9%), Исландия (8%) және б.. 

Ал біздің елге келетін болсақ, ерекше қорғалатын табиғи территориялардың жалпы ауданы Қазақстан территориясының 2,6 % алады, бірақ республикамыздың аймақтық биоәралуандылығын және экологиялық тепе-теңдігін сақтау үшін бұл жетіспейді. Қазіргі қорықтар торабымен сүтқоректілердің 37 түрі (түрлердің жалпы санынан 21,1 %), құстардың 50 түрі (12,6 %), бауырымен жорғалаушылардың 18 түрі (36,8 %), қос мекенділердің 6 түрі (50 %), балықтардың 81 түрі (78 %) қамтылмағын. .

Қазіргі кезде 2030 жылға дейінгі табиғи-қорықтық қорлардың даму Концепциясы мен орналастыру схемасы дайындалған және келісімі өтіп жатыр, онда қорғау объектілерінің тізімін ұлғайту қарастырылған, оның ішінде қорықтар санын 24-ке, ұлттық парктерді 8-ге, қаумаларды 117-ге дейін арттыру. Екі қорықтың -  Ерментау (Акмола облысы) және Каратау (Оңтүстік Қазақстан облысы) және үш ұлттық парктердің – Шарын (Алматы облысы), Катон-Қарагай (Шығыс- Қазақстан облысы), Шымкент (Оңтүстіқ Қазақстан облысы ) ұйымдастыруларының техника-экономикалық және ғылыми негіздерін дайындау аяқталды. Республикамыздың астанасы Астана қаласында ботаникалық бақтың ірге тасы қалана бастады. 

   Бақылау сұрақтары
   1 Арал, Балқаш және Каспий проблемаларын сипаттаңыз.
   2 Қазақстан территорияларының радионуклидтермен ластануы немен байланысты?

   3 Биоәралуандылықты қорғауда ООПТ рөлі қандай?

   4 Қандай мақсаттармен бұзылған ландшафттарды қалпына келтіреді?

   Әдебиет: 1, с.191-434; 13, 284 -328б; 15, с. 89-107.

